
Testua Aimar 
Gutierrez Bidarte

Argazkiak Txabi 
Alvarado Bañares

Aiaraldeko Greba Batzordeak 
deituta, ehunka herritar batu 
ziren iragan urriaren 17an 
Urduñako Foru Plazan, Mohamed 
Lazraq 47 urteko urduñarraren 
heriotza salatu eta senide eta 
lagunei elkartasuna adierazteko. 
Lazraqen argazki handia jarri 
zuten elkarretaratzearen buruan, 
“Prekarietatea hiltzailea” lemadun 
pankartarekin batera lan heriotzak 
zifra hutsak ez direla erakusteko.

Urriaren 15ean zendu zen 
Mohamed Lazraq, Loiuko GECSA 
Conductores y Conexiones 
Especiales S.A. enpresan lanean 
ari zela teilatutik amildu ostean. 

ELA sindikatuak unean azaldu 
zuenez, behargin urduñarrak 
Amurrioko Amiantec 3000 
enpresarentzat egiten zuen lan, 
eta altuerako lanak egiten zebilen 
Loiuko lantegi batean. Hain zuzen, 
amiantoa kentzen duen enpresa da 
Amiantec 3000, eta gisa horretako 
lanak egiten ditu minbizia eragiten 
duen mineral hori duten fabrika 
zein bestelako azpiegituretan.

Altuerako lanen gaitza
Aurten Euskal Herrian lanean 

hildako 46. langilea izan da 
Mohamed Lazraq. Hiru eguneko 
epean aise gainditu da zifra 
beltz hori; LAB sindikatuaren 
kontaketaren arabera 48 dira 
honezkero lan istripuetan 
zendutako langileak.

Bereiziki deigarriak dira 

altueratik eroritako langileen 
kopuruak. Lazraq 9 metroko 
altueratik amildu zen egun 
berdinean beste behargin bat hil 
zen Nafarroako Olleta herrian 
telefonia poste zahar batean kobrea 
kentzen ari zela.

Azken 10 urteetan Euskal 
Herrian 81 pertsonek galdu dute 
bizia antzeko erorketen ondorioz, 8 
guztira aurten. Aiaraldean, 2020ko 
otsailean, gisa honetako istripua 
jaso zen Murgako Zorroza Gestión 
de Residuos enpresan, eta Bassirou 
Dione gaztea zendu zen bertan, 
lau urte geroago, konpainiako 
arduradunek onartu zuten gorpua 
mugitu zutela gertatutakoa 
estaltzeko.

Salaketa lan ikuskaritzan
Mohamed Lazraqen eta beste 

hainbetse beharginen heriotzak 
saihestu zitezkeela salatu zuten 
urriaren 17ko mobilizazioan 
“babes- eta prebentzio-neurriak 
benetakoak balira”.

Amiantec 3000 enpresako lan-
baldintza kaskarrak ezagunak 
ziren aurretiaz. Hain zuzen 
ere, LAB sindikatuak salaketa 
jarri zuen, lan ikuskaritzak 
enpresan esku har zezan. 
Ikuskarien azterketak langileek 
behar bezalako informazio eta 
formakuntzarik ez zeukatela eta 
azterketa mediku egokirik egiten 
ez zietela argitu zuen soilik, baina 
sindikatuak ikerketa sakonago 
baten beharra azpimarratu zuen: 
“LAB sindikatuan susmoa dugu 
Amiantec 3000 enpresak, amiantoa 
kentzeko lanetan jarduten duenak, 
ez dizkiela langileei lan baldintza 

Elkarretaratze jendetsu batek salatu zuen iragan ostegunean Mohamed Larzaqen heriotza. Behargin urduñarra 9 metroko 
altueratik amildu zen, Amiantec 3000 enpresarentzat lanean ari zela. Urtebete lehenago lan ikuskaritzan salatu zituzten 
Amurrion kokatutako enpresaren lan baldintza prekariaok.

“Mohamed Lazraqen 
heriotza saihestu 
zitekeen”

Azken 10 
urteetan 
Euskal Herrian 
81 pertsonek 
galdu dute 
bizia antzeko 
erorketen 
ondorioz, 8 
guztira aurten



3AIARALDEA #206 2024ko urriaren 23a

erreportajea

egokiak bermatzen eta langileen 
osasunaren eta ingurumenaren 
kontrako jarduerak egin izan 
dituela. Susmo hau egia bihurtuz 
joan zen, bertan lan egiten zuten 
hainbat langile LABeko kideekin 
harremanetan jarri eta bertan ikusi 
eta jasan zituzten praktiken berri 
eman zietenean”

LABen hitzetan, “hainbat izan 
dira enpresa horretan lanean hasi 
eta hortik gutxira enpresa utzi 
duten langileak, bertako praktikak 
ikusi eta pairatu ostean”.

Hauek dira Amiantec 3000 
enpresaren ohiko praktikak 
sindikatuak salatu duenaren 
arabera: Amiantoaren eraginpean 
jartzearen aurrean neurri egokirik 
ez hartzea; desamiantatze plan 
egokirik ez egotea; amiantoa kendu, 
mugitu eta biltegiratzeko neurri 
egokirik ez egotea; langileek ekipo 
egokirik ez izatea desamiantatze 
lanak egiteko; norbera babesteko 
ekipo egokirik ez izatea 

(amiantorako espezifikoak zein 
orokorrak); gehienezko lanorduak 
ez errespetatzea, orokorrak 
zein amiantoarekin lan egiteko 
espezifikoak; fitxaketa sistema 
egokirik ez egotea; langileek 
lan osasun eta prebentzioan 
formakuntzarik ez jasotzea; 
informazio eta formakuntza 
orokor eta espezifiko nahikorik ez 
jasotzea; mediku azterketa egokirik 
ez egitea; langileen kontrako 
zigorrak eta presioak egotea; 
eta, azkenik, higiene, garbiketa 
eta deskontaminazio egokirako 
neurririk ez egotea.

“Utzikeria”
Aiaraldeko greba Batzordeko 

kideek “tamalgarritzat” jo 
zituzten Amiantec 3000 enpresako 
lan baldintzak Foru Plazako 
mobilizazioan irakurritako 
oharrean.  Horri lotuta, 
nabarmendu zuten “langile 
migratuek eta arrazializatuek 

jasaten duten egoera zaurgarriaz” 
baliatu dela Amiantec 3000. “Hau 
ere ez da kasualitate bat”, ziurtatu 
zuten osteguneko elkarreratzean. 
Bukatzeko, “enpresa eta instituzioen 
utzikeria” salatu, eta ardurak eskatu 
zizkieten laneko segurtasunaren 
esparruan eskumenak dituzte 
erakunde publiko eta organismoei, 
Laneko Arriskuen Prebentzioari 
buruzko Legea “betetzeko dagoela” 
azpimarratuta. 

Diru bilketa
Lazraqen senideek ere hartu 

zuten hitza elkarretaratzearen 
amaieran, bertaratutako guztiei 
eskerrak emateko. Herritarrek 
diru bilketa jarri zuten abian 
heriotzaren ondoriozko gastuei 
aurre egiteko, familiak gorpua 
aberriratu ahal izan dezan, besteak 
beste. Dohaintzat egiteko kutxa 
egon zen elkarretaratzean, eta 
ostiral osoan egon zen Urduñako 
Herri Ikastetxean. 

Amiantec 3000 
enpresako 
lan-baldintza 
kaskarrak 
ezagunak ziren 
aurretiaz; eta 
LAB sindikatuak 
salaketa jarri 
zuen duela 
urtebete, lan 
ikuskaritzak 
enpresan esku 
har zezan

Herritarrek diru 
bilketa jarri 
zuten abian 
heriotzaren 
ondoriozko 
gastuei aurre 
egiteko, 
familiak gorpua 
aberriratu ahal 
izan dezan, 
besteak beste

elkarrizketa

Testua Elene Abaroa Zorrozua
Argazkia Aimar Gutierrez Bidarte

Noiz hasi zinen antzezpenaren munduan?
Duela oso denbora gutxi hasi naiz, urte honetako 

urtarrila amaieran.

Zinearen edo antzerkiaren inguruko ikasketarik 
duzu? 

Ez, ez dut interpretazioaren inguruko ikasketarik.

Nolakoa izan da Cuerpo escombro fi lma grabatzea?
Esperientzia ahaztezina izan da, eta oso dibertiga-

rria, maila pertsonalean asko lagundu didana. Niri 
eta desgaitasuna duten gainerako aktoreei zailtasun 
batzuk gehitu zaizkigu, desgaitasunik ez duten per-
tsonekin fi lmatzean. Horrek denon arteko harrema-
nei arreta berezi bat ematea eskatzen du, fi lmaren zu-
zendariak gure interpretazioekin publikoari helarazi 
nahi diona islatzeko.

Zerk bultzatu zintuen fi lmean parte hartzera?
Nire amak irratian entzun zuen, Bilbon grabatu 

behar zen fi lm baterako casting bat zegoela eta nes-
ka gor bat behar zutela. Albistea bilatu eta eskatzen 
zituzten argazki eta bideoak bidali nituen eta hauta-
keta prozesua pasatu nuen. Momentu horretan oso 

animatuta nengoen eta oso baloratuta sentitu nin-
tzen produkzio taldearen eta ingurukoen partetik. 
Erronka pertsonal moduan hartu nuen proiektu hau.

Zer garrantzia uste duzu duela aniztasun funtzio-
nala bezalako gai bat zineman lantzeak?

Nire ustez gai delikatua da, baina ezagutzera eman 
behar dira egunerokoan aniztasun funtzionala dugun 
pertsonok bizi ditugun zailtasunak. Bakoitzak dugun 
desgaitasunaren arabera, itxuraz soilena ere konple-
xu bihurtzen da. Cuerpo Escombro fi lmak aniztasun 
funtzionala dugunon arazoak erakutsi eta ikusgarri-
tasuna ematen lagundu nahi du, umore ukitu batekin.

Nolakoa da aniztasun funtzionala izanda fi lmake-
ta batean parte hartzea?

Esperientzia oso interesgarria izan zen. Anizta-
sun funtzionaldun kide guztiok oso ekipo ona osatu 
dugu, elkarri asko lagunduz eta familia txiki bat osa-
tuz. Oso pozgarria izan da. Koordinazioa oso garran-
tzitsua izan da eta fi lmaren helburua eta mamia, nire 
ustez, ona da.

Nolakoa da fi lm baten grabazioaren antolaketa?
Konplexua da, ez nekien eszena bat egiteko eta 

arropa, atrezzoa, argiak eta audioa perfekzionatze-
ko hainbeste denbora behar zenik. Gainera, guzti ho-

“Ezagutzera 
eman behar dira 
egunerokoan 
aniztasun 
funtzionala 
dugun pertsonok 
bizi ditugun 
zailtasunak”

TOÑI HINOJOSA AMURRIOARRAK CUERPO ESCOMBRO FILMEAN HARTU 
DU PARTE. GOR-MUTUA DA ETA BERE LEHEN FILMA IZAN DA HAU.

“Garen bezala 
onartuz, 
zoriontsu eta 
dibertitzeko 
gai garela 
erakutsi nahi 
izan dugu”

elkarrizketa

rrek ondo koordinatuta eta gainbegiratuta egon behar du esze-
na bakoitzeko xehetasun guztiak ondo izateko. Askotan esze-
nak asko errepikatu behar dira, dena behar bezala atera arte.

Zenbat denbora egon zineten pelikula grabatzen?
Filmaren grabazioak hilabete batzuk iraun zituen. Nik 5 

egunetan hartu nuen parte. Baina egun horiek baino lehena-
go ere egon ahal izan nintzen filmaketan, nik antzeztu behar 
nuenerako filmaketa prozesua ezagututa izateko. 

Zer izan da filma grabatzearen gauzarik onena?
Gauzarik onena filmaketan nirekin parte hartu duten per-

tsonak eta zuzendaritza, jantzitegikoak eta gainerako lan-tal-
dea ezagutzea izan da. Era berean, beste desgaitasun mota 
bat duten pertsonekin bizitzea, dena ondo ateratzeko ahale-
ginak batzea asko gustatu zait. Asko dibertitu naiz beraiekin. 
Garen bezala onartuta, zoriontsu eta dibertitzeko gai garela 
erakutsi nahi izan dugu.

Nolakoa izan da Dani Rovira, Ernesto Sevilla, Maria Her-
bas eta maila horretako aktoreekin grabatzea?

Oso hitz onak ditut beraiei buruz. Apartak izan dira gure-
kin, harreman onak sortu ditugu filmaziotik kanpo ere. Zo-
rrotzak eta perfekzionistak dira beraien lanarekin. Fokueta-
tik kanpo haien aholkuak jarraitu ditugu eta gainera, anizta-
sun funtzionalarekiko interesa agertu dute.

Cuerpo Escombro filmeko hainbat eszena grabatu ditu Toñi Hinojosak. Cuerpo Escombro

Laudio

herriz herri

dioko Udalean hizkuntza politika 
“planifikatu eta eraginkorra” dago 
ezarrita. Udalaren barne jarduera-
ri dagokionez, 50 irizpide ebaluatu 
dituzte eta horietatik 38 betetzen 
dira. Udalean euskarari ematen 
zaion balio juridikoa erabatekoa 
dela eta herritarrek euskarazko 
zerbitzua jasotzea bermatzen dela 
ondorioztatu dute. Horrez gain, 
diagnostikoaren arabera, Udale-
ko langileek euskara doan ikaste-
ko baliabideak dituzte eta lanpos-
tu berri guztiek dute hizkuntza es-
kakizuna. 

Hutsuneak
Bestalde, zenbait hutsune iden-

tifikatu dituzte. Esaterako, euska-
ra lan-hizkuntza bezala jasota egon 
arren ez dago horretarako egitura-

tutako unitaterik. Dirulaguntzak 
jasotzeari dagokionez, herritarrei 
begirako komunikazio jarduerak 
euskaraz egitea eskatzen da, bai-
na ez da horren jarraipenik egiten. 
Gainera, langileen artean euska-
raren erabilera eta sentsibiliza-
zioa lantzeko hobekuntzak ere izan 
behar direla ondorioztatu dute.

Udalaren kanpo jarduerari da-
gokionez, ebaluatutako 27 irizpide-
tatik 16 betetzen dira. Hauek izan 
dira landutako esparruak: hezkun-
tza formala, hezkuntza ez-forma-
la, eremu sozioekonomikoa, heda-
bideak, ingurune digitala, kultura 
eta onomastika. Diagnostikoaren 
arabera, Udalak ahalik eta eremu 
gehienetan esku-hartzen du euska-
raren presentzia bermatzeko.  Hala 
ere, ondoriotzatu dute modu erra-

zago batean egin zitekeela herrira 
bizitzera etorri berri diren pertso-
nei tokiko errealitate soziolinguis-
tikoaren inguruko informazioa eta 
baliabideen eskaintza helaraztea. 
Merkataritzan, ordea, ez da hiz-
kuntza irizpiderik ezartzen eta kul-
turaren programazioan ere hain-
bat hutsune identifikatu dituzte. 

Behin betiko diagnostikoa
Diagnostikoa guztiz osatzeko, 

herritarrekin eta tokiko elkartee-
kin testua kontrastatu eta jasota-
ko ekarpenak txertatu behar di-
tuzte. Horretarako baliatu zuten, 
hain zuzen, iragan osteguneko 
aurkezpena. Ekarpen guztien bil-
keta egindakoan, diagnostikoaren 
behin betiko bertsioa plazaratuko 
dute. 

Laudioko Udaleko hizkuntza politika 
“planifikatu eta eraginkorra” da, 
baina badu zer hobetu

Euskalgintza Kontseiluak egin du tokiko erakundearen hizkuntza politiken diagnostikoa eta 
kanpo eta barne jarduerak aztertu ditu horretarako. 

Testua Elene
Abaroa Zorrozua

Laudioko Udalean hizkuntza po-
litikaren diagnostikoa egin dute, 
Euskalgintza Kontseiluaren es-
kutik. Bertan, euskararen egoera 
zein den aztertu dute tokiko era-
kundearen barne eta kanpo jar-
dueretan.

Galdetegia osatu dute horretara-
ko, Euskal Herriko edozein herri-
rentzako baliagarria dena eta Kon-
tseiluak sortutako Hizkuntza Es-
kubideak Bermatzeko Protokoloa-
ren Udal Garapena izan dute oina-
rri. Aurreko ostegunean egin zuten 
lehen emaitzen aurkezpena.

 "Planifikatu eta eraginkorra"
Diagnostikoaren arabera, Lau-

Iragan ostegunean egin zuten diagnostikoaren lehen bertsioaren aurkezpena. Aiaraldea.eus

Kulturan, 
merkataritzan 
edota etorri 
berriei egiten 
zaien harreran 
sumatu dituzte 
hutsuneak 
hizkuntza 
politikei 
dagokionez, 
besteak beste

herriz herri

Laudio

Bilboko Portuko 
zuzendari nagusi berria 
izango da Antonio Aiz

URA agentziako zuzendari nagusia izan da Antonio Aiz azken lau urtetan.  Irekia

Laudioko herritarrek 
Auzo Batzarretan 
modu aktiboan parte 
hartzeko aukera 
izango dute

Testua 
Elene Abaroa Zorrozua

Laudioko Udalak Auzo Ba-
tzarren ziklo berri bat hasi-
ko du. Urriaren 23tik azaroa-
ren 20ra izango dira bilerak. 
Aurretik, zortzi Auzo Kontsei-
luekin bildu dira eta bertan ate-
ratako proposamenak “modu 
eraginkorrean” koordinatzeko 
eta abiarazteko egingo dituzte 
Batzar hauek. 

Erabakitakoaren inguruan 
hausnarketak egiteko tar-
tea eta abian dauden proiek-
tuen egoeraren berri izango 
dute herritarrek. Horrez gain, 
2025eko aurrekontu kolabora-
tiboen aurrerapen bat eman-
go dute. Udalak, herritarren in-
plikazioa “funtsezkoa” ikusten 
du, herritarrak saretzeko eta 
bizi-kalitatea hobetzeko.

Dokumentu monografikoak 
erabiliko dira. Txosten haue-
tan, auzo bakoitzeko garrantzi 
handieneko gaiak nabarmen-
duko dira. Aztertzeko proposa-
tzen dituzte gaiak hauek dira: 
erdigunean zarata, Gardean 
Santa Cruz berdegunea, Are-
tan gasolindegia, Arrañon in-
terneterako konexioa, Latio-
rron Jesus Guridi plaza, Ugar-
te auzoan kirol-zelaiaren estal-
kia, landa-eremuan bolatokia 
eta Landaluzen bizilagunen-
tzako lokal bat egokitzeko 
proiektua.

Haurtzaindegi zerbitzua ere 
izango da, herritar guztiek ba-
tzarretan parte har dezaten. 
Zerbitzu hau partaidetza@lau-
dio.eus helbide elektronikora 
idatziz edo 688 80 01 32 tele-
fono zenbakira deituz eskatu 
behar da. 

Urriaren 23tik aurrera egingo dituzte Auzo Batzarrak. Laudio Udala

Testua 
Txabi Alvarado Bañares

Oraindik ez da ofiziala baina, 
zenbait hedabidek aurreratu dute-
nez, Antonio Aiz izango da Bilboko 
Portuko zuzendari nagusi berria. 
Iturri horien arabera, politikari lau-
dioarrak datorren astean hartuko 
du kargua, URA agentziako zuzen-
dari lanetan lau urte igaro eta gero. 

Aizek ibilbide luzea egin du poli-
tikan eta kargu publikoetan. Lau-
dioko alkatea izan zen 1991 eta 1997 
urteen artean. Urte horretan kar-
gua utzi behar izan zuen epaitegien 

aginduz, Herri Batasunako zine-
gotzi bati udal langileen nominen 
gaineko informazioa ukatzeagatik. 
2005etik 2013ra Euskal Trenbide Sa-
reko idazkari nagusia izan zen. On-
doren, Eusko Jaurlaritzako Garraio 
eta Azpiegitura sailburuorde izan 
zen 7 urtez, 2020an URA agentzia-
ko ardurak hartu zituen arte.

Orain, Carlos Alzagaren lekukoa 
hartuko du Aizek. Alzagak mar-
txoan utzi zuen portuko zuzenda-
ritza, Bizkaiko Foru Aldundiko Az-
piegituretarako eta Lurralde Gara-
penerako Saileko diputatua izate-
ra igarotzeko.

QUICK PC 
REPAIR
Informatika argi eta erraz

Galdetu PC eta ordenagailu eramangarrien RENOVE PLANAri buruz

ETXEZ 
ETXEKO 
ZERBITZUA 
gainkosturik 
gabe

· Salmenta               · Konponketak

· Informatika-ekipamenduen eta STen inguruko prestakuntza ematen 
dugu negozio eta etxeetarako

· Bezeroaren premietara egokitutako fakturen eta tiketen diseinua, eta 
kudeaketa-programen diseinua

Dionisio Aldama 2, AMURRIO    ·    685 70 19 56    ·    945 03 48 12
www.quickpcrepair.es    ·    quickpcrepair@quickpcrepair.es

URA agentziako 
zuzendari 
izateari utziko 
dio datorren 
astean, zenbait 
hedabidek 
aurreratu 
dutenez

herriz herriherriz herri

Testua
Aitor Aspuru Saez

Uztailean ekin zioten Ibague-
nen inoiz amaitu ez zen kirolde-
giak utzitako zuloa betetzeari. 
Une horretan Aiarako Udalak ira-
garri zuen herritarren parte har-
tzerako prozesua abiatuko zuela. 
Horretarako epea hasi zen atzo eta 
azaroaren 8an bukatuko da.

Berez, tokiko erakundeak in-
kesta zabaldu du iritziak biltze-
ko euskaraz eta gazteleraz. Aia-
rako Udalak hiru gunetan bana-
tu ditu galderak. Alde batetik, goi-
ko aldean (malda gutxikoa) zertan 

egin galdetu dute. Bestetik, alda-
pan jarri dute fokoa eta, azkenik, 
beheko futbol zelai lauan.

Nagusiki, galderak bideratu di-
tuzte jakitera zein adin tartearen 
beharrak asetu behar dituen ere-
mu bakoitzak, eta nola. Hau da, 
adineko jendearentzako, hau-
rrentzako edo familientzako az-
piegitura izan behar duen eta no-
lako elementuak instalatu behar 
diren horretarako: tirolinak, oz-
topo zirkuitua, mahaiak eta eser-
lekuak...

Edonola ere, ez da proposamen 
itxia eta bestelako iradokizunak 
ere egin ditzakete herritarrek.

herriz herri

urriak 25

Drag mugimendua 
Euskal Herrian.

albina stardust
19:00, Faktorian

urriak 30

Euskal gatazkaren 
errelato feministak.

maider galardi
18:00, Faktorian

azaroak 15

"Ez dadin bizitza eten" 
liburu aurkezpena.

ainara santamaria
19:00, Faktorian

azaroak 6

Trantsizio feminista 
dimentsio guztietan.

bilgune feminista
19:00, Amurrioko La Casonan

azaroak 19

Indarkeria matxistaren 
adierak udalekuetan.

leire sanjurjo
18:00, Okondoko Kultur Etxean

bo
r
b o r

solasaldi
zikloa

Testua
Aitor Aspuru Saez

Smart Locker deituriko armairu 
adimenduak funtzionamenduan 
daude Artziniegan. Ekimenak 
izaera arabarra dauka eta 5.000 
biztanle baino gutxiagoko beste 
bost udalerritan ezarri dute. Bitar-
teko hau Hiriko Atea kalean dago, 
bolatokiaren alboan.

Azpiegitura horren eginkizuna 
da tokiko erosketak erraztea eta 
aplikazioa baliatzen du horretara-
ko. Behin izena emanda app horre-
tan, herritarrak erosketa egin de-
zake eta bere telefonora helduko 
da kode bat, zeina aplikazioaren 

orri nagusian sartu beharra dago, 
eskaeraren egoera ikusteko. Gero, 
erabiltzaileak hautatu behar du lo-
kalizazioa eta eskuragarri dagoen 
lockerra, eta baieztatu. Izan ere, ar-
mairuak 28 konpartimentu ditu: 6 
hotzak dira eta besteak arruntak.

Hori guztia eginda, erosleak 
helbide elektronikoan adierazita-
ko lockerrera jo behar du. Jarraian, 
lockerraren pantailan sartu behar 
dujasotako irekiera-kodea; ateak 
automatikoki irekiko dira, produk-
tua jasotzeko.

Bitarteko hau Next Generation 
funtsen bidez garatu dute eta Ara-
bako landa eremuko ekonomia 
sustatzea du helburu.

Smart Locker: tokiko 
erosketak egiteko 
beste aukera bat 
Artziniegan

Artziniega

Inkesta abiatu dute 
Ibaguenen betetako 
zuloaren erabilera 
erabakitzeko

Soxogutiko errota Foru Aldundiko 
parte hartzerako aurrekontuen 
bitartez konpondu nahi dute

Testua
Aitor Aspuru Saez

Artziniegako udalerriak ere proiek-
tua aurkeztu du Arabako Foru Aldun-
diak deitutako parte hartzerako aurre-
kontuen ideia lehiaketara eta urriaren 
1etik azaroaren 8ra arte horren alde 
egiteko aukera izango dute Aiarako 
Kuadrillan erroldatutako herritarrek, 
hemen bozkatuta. Berez, herritar ba-

tek egin du eskaera, baina Udalak ba-
bestu du ekimena, eta aukera eman 
du bozketa tokiko erakundearen bu-
legoetan ere egiteko: "Botoa ematera 
gonbidatzen zaitugu, eta familiakoei 
eta lagunei botoa ematera animatzea: 
Udalaren bulegoetan edo Udal Libu-
rutegian eskura duzun formularioa 
bete besterik ez duzu egin behar, eta 
NANaren fotokopiarekin batera, Uda-
letik bidaliko dizugu". Errotaren erre-

ferentzia bibliografi koak XIX. mende-
koak dira (1849. urtea) eta bizilagunek 
irina ekoitzeko baliatu zuten XX. men-
dearen erdialdera arte. 1990eko ha-
markadan zaharberritu zuten Eusko 
Jaurlaritzak sustatutako boluntariotza 
proiektu baten bidez, baina hondatzen 
joan da denboraren poderioz. Eraiki-
na konpontzeaz gain, Errege Bidean 
txertatu nahi dute, bisitariek ezagu-
tu dezaten.

Aiara

Udan estali zuten zuloa, espazio berri bat sortzeko. Aiarako Udala

Aiaraldea

herriz herri

Aiarako Kuadrillak 
marka irudi berria 
aurkeztu du 
eskualderako

Logo berria lurraren eta naturaren jatorrian oinarrituta dago.  Aiaraldea.eus

Mugikortasun 
urriko pertsonak 
C-3 lineako trenera 
igo ahal izateko 
kanpainari ekin 
diote berriro

Testua 
Oihane Ozaeta Fernandez

Aiaraldeko eta Bizkaiko pen-
tsiodunen mugimenduak sen-
tsibilizazio-kanpaina berri bat 
eta askotariko ekimenak pres-
tatu dituzte, mugikortasun urri-
ko pertsonak Renferen aldirie-
tako C-3 lineako trenetara igo 
ahal izateko.

Maiatzean eta ekainean he-
rritarrei irekitako kanpaina 
bat egin zuten, Renfek neurri 
egokiak har zitzan eta unitate 
bakoitzeko bagoi bat, gutxie-
nez, sarbide hori ahalbidetze-
ko prest egon zedin. Horrekin 
batera, mozioak aurkeztu ziren 
tren-linea hori igarotzen den 
Udaletan, eta eskaera horren 
alde agertu ziren Amurrio, Ur-
duña, Laudio, Ugao eta Arrigo-
rriagako Udalak. Era berean, 
hainbat herritan sinadurak bil-
du ziren ekainaren 17an, gelto-
kietan aurkeztu ziren errekla-
mazio indibidualei eransteko. 

Pentsiodunen mugimen-
duak, ohar bidez zabaldu due-
naren arabera, “Renfeko ardu-
radunek behin baino gehiagotan 
adierazi dute arazo hori konpon-

tzeko prest daudela aurreikusi-
ta dituzten tren berriekin, bai-
na beti zehaztu gabe noiz jarri-
ko diren martxan”.

“Hilabete batzuk igaro dira 
inolako erantzun praktikoik 
gabe”, eta Aiaraldeko eta Biz-
kaiko Pentsiodunen Mugimen-
duak sentsibilizazio-kanpaina 
berri bat jarri du martxan. Bes-
te idazki bat egingo diete Uda-
lei, eta gaiari buruzko gutunak 
jasotzea proposatu.

Ministroari gutuna
Azaroaren 4an, astelehenean, 

pentsiodunek eta ekimenarekin 
bat egiten dutenek trena hartu-
ko dute herri bakoitzean, eguer-
diko 12etan plaza Biribilean Bil-
boko pentsiodunekin batzeko. 
Ondoren, manifestazioa egingo 
dute Kale Nagusitik Espainiako 
Gobernuaren Ordezkariorde-
tzaraino, eta gutun bat emango 
diote Garraioetako eta Mugi-
kortasun Iraunkorreko minis-
troa den Oscar Puenteri. Arazoa 
konpon dezan eskatuko diote, 
“ez baita Urduña eta Bilbo arte-
ko aldiriko C-3 linea horrentzat 
soilik, beste linea askori eragi-
ten baitio”. 

Elkarretaratzea egin zuten tren-geltokiaren aurrean. Aiaraldea.eus

Testua 
Oihane Ozaeta Fernandez

Urriaren 10ean aurkeztu zuen 
Aiarako Kuadrillak Artomaña upa-
tegian bere irudi marka berria. Lo-
goa modernizatu nahi izan dute “ga-
rai berrietara egokitzeko eta egun-
go gizartearekin konektatzeko. Logo 
berriarekin errazago aitortuak eta 
gogoratuak izan nahi dugu, eta na-
barmenago bereizi”. 

Aurkezpenean Iñigo Pinedo pre-
sidente berriak azaldu zuenez, iru-
di berria lurraren eta naturaren jato-
rrian oinarrituta dago, “paisaia na-
tural ikusgarriagatik, ondare his-
toriko kulturalagatik eta jarduera 
ekonomikoagatik (nekazaritza eta 
industria)” nabarmentzen den es-
kualdea delako. Azaldu zutenez, ho-
rregatik aukeratu dituzte berde eta 
laranja koloreak.

Izenaren A letra eta mendien for-
ma oinarri hartuta sortu dute logo-
tipoa: “A-k forma biribildua eta ber-
dea du, eskualdearen berezko izae-
ra gogorarazten du eta iraunkorta-
sun, ingurumen eta ekologia sen-
timenduak ekartzen ditu gogora, 
freskotasun eta bizitasun sentsazioa 
transmititzearekin batera. Leunta-
suna eta alaitasuna transmititzen 

dituen zirkulu laranja du ondoan”. 
Gainera, aitortu zuten A etorkizu-
nerako pentsatuta dagoela, hau da, 
marka A letrarekin bakarrik aitor-
tzea dela asmoa. Hau da logoaren le-
loa: Helmuga paisaia da. Aurkezpe-
nean adierazi dutenez, “modernita-
tea eta eskualdeko tradizioa” nabar-
mendu dituzte leloan, “argia, sinplea 
eta ezagutzeko erraza” izateaz gain.

Hainbat bertsio diseinatu dituzte 
(bertikala, murriztua, oso txikia…) 
“ondo egokitzen den eta arazorik 
gabe aplika daitekeen bertsio bat es-
kura izateko”.  Aurkezpenaren on-
doren Aiaraldeko artisauen jakiak 
dastatu zituzten, bertako produk-
tuei balioa emateko helburuarekin. 

Aiaraldea Txakolin Ibilbidea
Aiaraldeko Txakolin Ibilbide mar-

ka ere aldatu dute. Markaren isoti-
poa hartu dute oinarri “ikusizko 
identitatearekiko koherentzia man-
tentzeko”, eta Txakoli hitza sartu 
dute. Izan ere, aurkezpenean argi-
tu dutenez, ideia ez zen beste mar-
ka bat sortzea, baizik eta udaleta-
rako eta turismo-bulegorako sortu 
dena erabiltzea. Aiaraldea marka-
rekin bezala, Aiaraldeko txakolin 
Ibilbidearekin ere bertsio murriz-
tua egin dute.

“A-k forma 
biribildua eta 
berdea du, 
eskualdearen 
berezko izaera 
gogorarazten 
du. Eta 
leuntasuna 
eta alaitasuna 
transmititzen 
dituen zirkulu 
laranja du 
ondoan”

Alaitz Aramendi euskal 
preso politikoaren 
espetxealdian eragingo 
luke Espainiako 
Kongresuak onartutako 
lege erreformak

Testua 
Aitor Aspuru Saez

Espainiako Estatuko politika 
astindu duen gaiak Aiaraldean 
ere eragin zuzena dauka. Izan 
ere, Alaitz Aramendi Euskal Pre-
so Politikoen Kolektiboko kidea-
ren espetxealdia murriztuko litza-
teke. Orozkoarrak 18 urteko espe-
txe zigorra jaso zuen Frantziako 
Estatuan eta 13 bete zituen han. 
2021ean kanporatu zuten eta Es-
painiako Estatuko kartzeletan 
sartu zuten. Hain zuzen, Auzite-
gi Nazionalak 535 urteko kartzela 
zigorra ezarri zion 2022an, horie-
tako 40 urte betetzeko beharrare-
kin, 2005ean ETAko ekintza batean 
parte hartzeagatik Madrilen. Gau-
zak horrela, 2061ean amaituko luke 
bere zigorra.

Ordea, Senatuko tramitea behin 
betiko amaituta, Espainiako Kon-
gresuak onartutako lege errefor-
ma berriaren arabera espetxe fran-
tziarretan egondako denbora ain-
tzat hartu beharko lukete eta, on-
dorioz, kartzelaldia murriztuko li-
tzateke.

Aiaraldea Komunikabidea pre-
soaren familiarekin jarri da ha-
rremanetan eta honek adierazi 

dio ezin dutela zehaztu murrizke-
ta zenbatekoa izango litzatekeen: 
"Ez dakigu 13 edo 18 urtekoa izan-
go litzatekeen, ezta zigor erreden-
tzioek eragingo lioketen, edota bi-
garren eta hirugarren graduak lor-
tzeko aukera izango lukeen, baina 
bai, espetxealdia murriztuko litza-
teke". Berez, Alaitz Aramendiren 
senideek 2022an bertan salatu zu-
ten orozkoarrari bizi osorako es-
petxe zigorra ezarri ziotela bere 
espetxealdia 40 urtez luzatuta eta, 
euren aburuz, sortu den iskanbi-
larekin argi geratu da euskal pre-
so politikoen kontra lege ezberdi-
na erabili dela. "Jende ororen sufri-
mendua errespetatuta, bistakoa da 
euskal presoen kontra salbuespen 
legedia baliatu dutela, baita beste 
toki batzuetan torturatzat jotzen 
diren praktikak ere, isolamendua 
kasu. Gogoratu nahi dugu Aran-
tza Zulueta Andaluziako espetxe 
batean urteak eman zituela isola-
menduan behin-behineko espe-
txealdian".

Lege erreformaren muina
Hedabide gehienetan hautsak 

harrotuta agertu da irailaren 18an 
Espainiako Kongresuak gehiengo 
osoz onartu duen lege erreforma. 

Horren arabera, presoek Euro-
par Batasunean betetako zigorrak 
aintzat hartu behar dira Espainia-
ko kartzeletan, Europar Batasuna-
ren araudia bera jarraiki.

Hasiera batean, eta kontuan har-
tuta Europako Legera moldatzeko 
urratsa dela, aldaketak ez zuen 
arretarik erakarri. Ordea, 44 eus-
kal preso politikoren espetxealdie-
tan eragina izango duela konturatu 
direnean, PPk eta Voxek ekin diote 
kontra egiteari. Bi alderdiek baiez-
koa eman zioten aldaketari, baina 
berriki zenbait biktimen elkarteei 
barkamena eskatu diete eta saia-
tzen ari dira moldaketa hori indar-
gabetzen.

Lege erreforma aplikatzea
Zalaparta eragin eta lege erre-

forma atzeratzeko oposizioko al-
derdien ahaleginak ez du fruitu-
rik eman, eta 7/2014 Lege Organi-
koaren erreforma Espainiako Al-
dizkari Ofizialean argitaratzeko 
prest da honezkero. Euskal Pre-
soen eskubideen aldeko Sare He-
rritarrak lege erreforma ezbairik 
gabe aplikatzea eskatu du. Sare-
ren kalkuluen arabera, lege erre-
formak 52 euskal presoren egoeran 
izango luke eragina. 

Alaitz Aramendi orozkoarra, espetxean.ateratako argazki batea. Aiaraldea.eus

Orozko

Testua 
Aitor Aspuru Saez

Duela hilabete batzuk ez ze-
goen margotutako trenik Ren-
feko C-3 lineako zerbitzuan. Bai-
na azkenaldian ohikoa bilaka-
tu da unitateak graffitiz zipriz-
tinduta ikustea. Arte adieraz-
pen mota horren zilegitasunean 
edo kalitatean sartu gabe (nor-
berak izango baitu bere iritzia 
edota gustua), kontua da alda-
keta estetiko hori zerbitzuaren 
gainbehera orokorraren testuin-
guruan jazo dela.

Izan ere, duela hilabete ba-
tzuk graffitirik ez ikusteak ez 
du esan nahi egiten ez zirenik, 
baizik eta berehala garbitzen zi-
rela. Egun, ordea, ez da halako-
rik gertatzen. 

Horri buruz galdetu dio Aia-
raldea Komunikabideak Renfe-
ko langileen ordezkari bati eta 
honek azaldu du, beste espa-
rrutan ez bezala (trenen kon-
ponketak, irisgarritasuna, or-
dutegien betetzea eta gidarien 

falta...) arazoa ez dela ekonomi-
koa, edo ez soilik hori.

Izan ere, badirudi duela hila-
bete batzuk Abandoko tren gel-
tokian zenbait istripu gertatu zi-
rela zerbitzuan ez dauden trenak 
uzten dituzten trenbideetan eta 
unitateteek kolpeak hartu zituz-
tela. Hasiera batean, graffitiak 
kentzeko erabiltzen diren pro-
duktu likidoei egotzi zieten ez-
behar horien ardura. 

Gerora, ondorioztatu dute tre-
netan baliatzen den olio berria 
izan daitekeela istripuen bene-
tako eragilea, baina, bada ez 
bada, ez dituzte garbiketa la-
nak berrezarri.

Horrez gain, 2030 Agenda ere 
badago. Hain zuzen, ez dago ber-
merik Abandoko tren geltokian 
sortzen diren hondakin kimi-
ko guztiak (margoa zein disol-
batzaileak) itsasadarrean bu-
katu ez daitezen. Hori dela me-
dio, Ollargango konponketa tai-
lerrean garbitzen hasi behar zi-
ren, baina, dirudienez, ez dute 
oraindik egin.

Zergatik daude 
Renfeko trenak 
inoiz baino graffiti 
gehiagorekin 
margotuta?

Aiaraldea

herriz herri

Inoizko izen-emate 
handiena jaso du 
Gurasolekuk

Testua 
Elene Abaroa Zorrozua

Gurasoleku, familian euska-
raren transmisioa bultzatzea 
helburu duen programa da. Due-
la 4 urte sortu zuten eta 0-5 ur-
teko umeak dituzten familiekin 
sentsibilizazioa landu eta ahol-
kuak eta tresnak eskaintzea du 
xede. 

Izen-ematea Urduña, Lau-
dio, Amurrio, Aiara, Orozko eta 
Arrankudiagara zabaldu dute 
eta guztira 142 pertsonek eman 
dute izena. Horietatik 42k Gu-
rasoeuskaltegian (euskara es-
kolak) eman dute izena, 17 Gu-

rasolagun (mintzapraktika tal-
deak) programara eta 107 Gura-
solagun (aisialdia euskaraz eta 
familia) agendara batu dira. 

Aurten berrikuntzak izango 
ditu Gurasolekuk. Esaterako, 
Aiaraldeko Euskalgintza Kon-
tseilua bilduma bat prestatzen 
ari da, doako 70 tresna baino 
gehiagorekin. Ikasturtean ere 
hiru hiztegi ere argitaratuko 
dituzte, euskara sei hizkuntza-
tara itzuliz.

Proiektu hori aurrera erama-
teko, ezinbestekotzat jo dute es-
kualdeko euskaltegien eta ikas-
tetxe eta haurreskolen parte 
hartzea.

herriz herri

Zatoz eta 
dastatu gure
sagardotegia 
eta dastatze 
menuak!

Txotx!
945 24 48 52 / 657 73 65 99          www.trebinu.com         @trebinu_sagardotegia

Euskara sustatzeko 
plan estrategikoa 
abiatu nahi du Udalak

Testua
Txabi Alvarado Bañares

Urratsak ematen hasi da Orozko-
ko Udala euskara sustatzeko plan 
estrategikoa osatzeko. Tokiko era-
kundeak azaldu duenez, udalerri-
ko herritarren %67ak daki euska-
raz, “eta kaleko eta etxeko erabile-
ran jaitsiera nabarmena egon den 
arren, hizkuntza nagusia izaten ja-
rraitzen du”.

Gauzak hala, Udaleko ordez-
kariek nabarmendu dute Oroz-
ko “euskaraz bizi nahi duen he-
rria" dela, eta horrela izaten jarrai-
tu nahi dutela. “Gure bizimoduan 
aldaketa handiak gertatu dira ur-
teotan, eta hurrengoetan ere ger-
tatuko dira: harreman ereduak, 

teknologia berriak, biztanle mugi-
menduak...”, azaldu dute prentsara 
bidalitako oharrean, “aldaketa ho-
riek guztiek zuzenean eragiten dio-
te hizkuntzari, eta, globalizatutako 
mundu honetan, ezinbesteko izan-
go zaigu euskararen aldeko hautua 
egitea”.

Aitortu dutenez, erakundeek 
“badute zer egina” esparru horre-
tan: “euskaraz egiteko aukerak za-
baltzea eta bultzatzea, eta erraz-
tasunak ematea herritar eta era-
gileei". Konpromiso hori hartu du 
Udalak, eta horretarako egin nahi 
dute plan estrategikoa, Eusko Jaur-
laritzak berriki aurkeztu duen 
AROA markotik abiatuta. 

Bide horretan, herritarrei zuzen-
dutako galdetegi bat zabaltzea izan-

go da lehen urratsa. Orozko Gaur 
aldizkariaren bidez plazaratuko 
dute, eta Udaleko sare sozialen bi-
dez ere bete ahal izango da. “Udale-
txeko buzoian ere egongo dira esku-
ragarri galdetegiak”, iragarri dute. 

Azaroaren 22ra arte irekiko dute 
erantzunak jasotzeko epea. Horre-
tarako, buzoi bat jarriko dute uda-
letxean. 

Saio irekia abenduan
Abenduaren 11n emango dute 

bigarren urratsa. Egun horretan 
egingo dute herritar orori irekita-
ko saio irekia, “plangintzaren estra-
tegiak zehaztu eta ekintzak identi-
fi katzeko”. Blas de Otero Gizarte 
Etxean izango da zita, arratsalde-
ko seietan.

Udaletxean entregatu beharko dira galdetegiak.  Orozkoko Udala

Orozko

Testua
Oihane Ozaeta Fernandez

Zelako Kultur Ideiak Kooperati-
ba Elkarte txikiak egin du abestia 
zein koreografi a, Indumak sustatu-
ta eta Udalaren euskara sailaren la-
guntzarekin. Guraso euskaldun tal-
de batek plazaratu zituen kezketatik 
abiatu da ekimena, eta Zelako Kul-
tur Ideiak-ek hainbat proposatu zi-
tuen, horien artean, abestia. Horre-
la, letra, musika eta koreografi a sor-
tu zuen.

Indumako arduradunak Aiaral-
dea Komunikabideari azaldu dio-
nez, urriaren 11an, ostiralean, ko-
reografi a grabatu zuten Donibane 
Aretoan, zortzi pertsonako txan-
detan. Herriko elkarte guztiei luza-

tu zieten gonbidapena, eta bik izan 
ezik, beste guztiek parte hartu zu-
ten. Eskolako umeak ere bertan 
egon ziren. Herriko elkarteak gon-
bidatu zituzten “sentimendu kolek-
tiboa sustatzeko asmoarekin”.

Hurrengo pausua izango da Ari-
men Gauan (urriaren 31n) abestia 
aurkeztea. Arratsaldeko 18:00etan 
jarri dute hitzordua herriko plazan, 
eta abestiaren koreografi a dantzatu-
ko da, denon artean. Donibane Are-
toan eta plazan grabatutakoarekin 
bideo bakarra egingo da, eta Gabo-
netan, inauterietan, Donibane Are-
toan jartzen diren fi lmen aurretik... 
erabiltzea da asmoa.  Hori dela eta,  
herritarrak praktikatzera gonbidatu 
ditu Indumak, horrela, urriaren 31n 
denok batera dantzatzeko. 

Orozko Kantuz abestia 
aurkeztuko dute 
urriaren 31an

Testua eta 
argazkiak Txabi 

Alvarado Bañares

Ez dute oso argi noiz ekin zio-
ten egiteari. Memoria ez da oso 
fi dagarria, eta bakoitzak data ez-
berdin bat du buruan. Hori bai, 
gehienek jotzen dute ziurtzat lau 
hamarkada baino gehiago igaro 
direla eskualdeko zenbait ar-
tzain lehen aldiz bildu zirene-
tik gaur egun ‘Ardiaren bazka-
ria’ gisa ezagutzen dena egiteko. 

“Bazeuden lauzpabost artzain 
Ganekogortan eta pentsatu zu-
ten elkarrekin jai bat egitea. 15 la-
gun inguru aritu ginen lehen ur-
tean”, oroitu du Fernando Ibarro-
lak. Ordutik hona kokaleku uga-
ri izan ditu hitzorduak. “Santa 
Luzia (Ermualde), Okondoko La 
Ventilla jatetxea, Laudioko La-
rrazabalgo Gurdi jatetxea, Ara-
kaldoko Herriko taberna, Ares-
palditzako Batzokia eta Areta-
ko El Tunel jatetxea”, zerrenda-

tu ditu Iñaki Urrejolak, krono-
logikoki. 2017. urtetik daramate 
azken toki horretan biltzen, eta 
aurten ere ez diote hutsik egin zi-
tari. Iragan urriaren 19rako jarri 
zuten hitzordua eta, beste behin 
ere, jangela osoa bete zuten ar-
tzain eta baserritarrek. 

Berez, bazkariak ez du apar-
teko misteriotik. Artzainen ar-
teko harremana sustatzeko hasi 
ziren biltzen bere garaian. “Garai 
hartan artzainak ziren jaun eta 
jabe mendietan, instituzio publi-
koek ez zuten horrenbeste kon-
trolatzen”, testuinguratu du Iña-
ki Pagazaurtunduak, “Laudioko 
artzainek ez zuten Ganekogorta-
ko larreak erabiltzeko aukerarik. 
Horregatik, Vicente Urkijok, Fer-
nando Ibarrolak, Jose Muguru-
zak eta beste kide batzuek eraba-
ki zuten ‘Ardiaren bazkaria’ egi-
ten hastea, Laudio eta Okondo al-
deko artzainak biltzeko”. 

Adiskidetasuna sustatzea zen 
helburua, gerora larre komu-

nalak elkarbanatu ahal izateko. 
Hala oroitu du Pablo Gorostia-
gak: “Artzainen arteko harrema-
netik sortu zen bazkaria, nahi-
taez izan behar zuten elkarbizi-
tzagatik. Bati abere bat falta zi-
tzaionean beste bati abisatzen 
zion, ez zegoen mugikorrik ga-
rai hartan…”. 

Emakumeen presentzia
Vicente Urkijo zendu zenean, 

Laudioko Ostenko baserriko Ma-
risol Respaldiza eta Jesus Mari 
Oruetak hartu zuten bazkaria 
antolatzearen ardura. Data jarri 
eta jatetxean erreserba huts bat 
egitea dirudi, baina ez da horren 
lan sinplea. Respaldizari egoki-
tu zitzaion, adibidez, toki alda-
ketak kudeatzea. Bere hitzetan, 
ez zen erraza otordua eskaintzen 
prest egongo zen establezimen-
du bat topatzea. Izan ere, me-
nua berdina da beti: gaztainak, 
arrain-zopa, odolostea piperre-
kin, ardi txuletak, ardi gisatua 

eta postrea. Gainera, osagai na-
gusiak (ardia, odolostea eta pipe-
rrak) baserritarrek eurek jartzen 
dituzte, eta jatetxeko sukaldaria 
horietara moldatu behar izaten 
da nahitaez. 

Horregatik, Gurdi jatetxea uz-
tea erabaki zutenean, Respaldi-
zari nahikotxo kostatu zitzaion 
ordezko toki bat topatzea, are 
gehiago kontuan hartuta berak 
ezin zuela bazkarian parte har-
tu, garai hartan gizonezkoak soi-
lik zeudelako gonbidatuta. “Ema-
kumea betidanik egon da ezkuta-
tuagoa baserri munduan”, azal-
du du Ostenko baserriko kideak, 
baina ziurtatu du ez zela inolako 
arazorik egon emakumeek baz-
karian parte hartzea eskatu zu-
tenean. 

Geroz eta artzain gutxiago
Emakumeen presentzia ez da 

izan bazkariak izandako aldake-
ta bakarra. Hasieran zita oso bi-
deratua zegoen artzain gisa lan 

Urteroko zitari jarraiki, ‘Ardiaren bazkaria’ egin zuten iragan larunbatean Aretan. Dozena bat artzainen arteko otordua 
zena, lehen sektorearen bueltan dabiltzan 60 lagunen topagune bilakatu da 40 urtetan. 

Geroz eta jende 
gehiago, geroz eta 
artzain gutxiago

Bazkarian 
gizonezkoek 
soilik parte 
hartu zuten 
urte luzez, 
hitzorduaren 
antolakuntzaren 
atzean 
emakumezkoak 
ere zeuden 
arren

erreportajea

Alvarado Bañares

erreportajea

egiten zuten horietara. “Baze-
goen Arrankudiagako kide bat, 
Migeltxo, behiak zituena, eta 
oroitzen dut guztiek burla egiten 
ziotela horregatik, bazkaria bera-
rentzat ez zela esanez”, aipatu du 
Pagazaurtunduak. 

Baina igaro ziren urteak, eta 
nabarmen malgutu baldintzak. 
Aurtengo zitan 60 pertsona bil-
du dira guztira; gehienak nagu-
siak, esku bakarrarekin kontatu 
daitezke 30 urtetik beherakoak. 
Lehen sektoreak bizi duen egoe-
raren isla argia, paradoxikoa: 
gehiagora joan da bazkaria, ar-
tzainen kopurua gutxiagora joan 
den arren.

Parranda giroa da nagusi otor-
duan, baina giroa apur bat goibel-
tzen da lehen sektorearen egoe-
raz hitz egiterako orduan. Paga-
zaurtunduaren hitzetan, “birrin-
duta” dago baserri mundua. “Ez 
dugu inoren babesik eta bakoitza 
ahal den moduan ateratzen da au-
rrera”, salatu du, eta arazoak ze-
rrendatzeari ekin dio jarraian: 
“Otsoa, basurdea, pentsuen pre-
zioak %20 igotzen dira urtero… 
eta gure produktuen prezioek ez 

dute gora egiten. Hau mantentzen 
bada, jende nagusiak duen ilusio-
gatik da”. Esaldi argi batekin bo-
robildu du Victor Otaolak, pos-
treko kafea hartzen duen bitar-
tean: “Lehen gu bizi ginen ardiei 
esker, eta orain ardiak bizi dira 
guri esker”. 

Panorama horren aurrean, ba-
dago baikortasunerako tarterik? 
Baliteke. Pagazaurtunduak uste 
du gaur egun badagoela lehen 
zegoena baino batasun gehiago, 
baina gehiago egon beharko litza-
tekeela. Gauzak hala, garaiak al-
datu diren arren, ‘Ardiaren baz-
kariak’ badu oraindik zentzua. 

Duela 40 urte 
inguru ekin 
zioten artzainen 
bazkaria 
egiteari

Geroz eta jende gehiagok parte hartzen du otorduan, baina geroz eta artzain gutxiago daude. Aiaraldea.eus



14 AIARALDEA #206 2024ko urriaren 23a

elkarrizketa

Testua  
Elene Abaroa Zorrozua

Nola hasi zinen zinemaren munduan? Betidanik 
gustatu zaizu?

Ikus entzunezko komunikazioa ikasi nuen EHUn, zine-
ma txikitatik nire pasio zelako. Unibertsitatean nengoela 
Zinegoak festibala, Bilboko LGBTIAQ+ zinemaldia, eza-
gutu nuen eta bertan hasi nintzen zinemaldien munduan. 
Boluntario moduan hasi nintzen, film asko ikusi eta 
zuzendari mordoa ezagutu nituen.

Ondoren Madrilera joatea erabaki nuen zinemaren 
inguruan gehiago sakontzeko. Bertan zinema-kritikan 
espezializatu nintzen Madrileko Zinema eskolan, eta 
Filmoteka espainiarrean eta Matadero sorkuntza zentroan 
ibili nintzen. 2020. urtean LesGaiCineMad zinemaldian 
hasi nintzen boluntario.  2021. urtetik koordinazioan 
egiten dut lan. 

Zer da zinema mundutik gehien gustatzen zaizuna? 
Eta gutxien?

Gehien gustatzen zaidana, artearen bidez etengabe 
ikasi ahal izatea da. 

LGBT Zinemaren kasuan, pantailan islatuta sentitzea 
eta publikoari hori transmititu ahal izatea bizitzeko modu 
bat bilakatzen da. 

Gutxien gustatzen zaidana dauden soldata baxuak dira. 
Horrez gain, zinemaren munduan bizitza eta lana bereiz-
tea asko kostatzen da, eta kasu askotan errealitatea dis-
tortsionatzera ere heltzen da. 

Zinemaren ze alorretan lan egiten sentitzen zara 
gustorago?

Ni kritikaren mundutik nator eta horrek liluratzen nau. 
Ez da soilik idaztea, askoz ere eremu gehiago hartzen 
ditu. Nire lanak esaterako, fi lmen programazioa, koordi-
nazioa eta produkzioa barne biltzen ditu. 

Produkzioan, denetarik egiten da: festibala programa-
tu, hitzaldiak eman, boluntarioak aurkitu, festak antola-
tu, gonbidatuekin egon, zinegileei harrera egin… Hor oso 
gustora sentitzen naiz.

Duela urte batzuetatik LesGaiCineMad zinema-jaiald-
dian zabiltza lanean. Zer da zuretzako zinemaldi hori? 
Nola deskribatuko zenuke?

Duela 30 urte hasi zen LesGaiCineMad zinemaldia, 
Europako handienetako bat da. LGTBIAQ+ gaiak lantzen 
dituen festibala da eta nire parte ere bada kolektibokoa 
izanda eta zinemaren maitalea izanda. 

Ez dira pelikulak soilik, balio batzuk transmititzen ditu 
eta gizartean oso garrantzitsua da honen inguruan ikas-
tea. Adibidez,  trans tematikak edo harreman sexu-afek-

tiboak moduko gaiak lantzeak egiten du berezi zineman-
di hau.

Nola hasi zinen festibalean lan egiten?
Madrilera heldu nintzenean LGBT festibalak aurkitzen 

hasi nintzen eta LesGaiCineMadekin egin nuen topo. 
Boluntario moduan hasi nintzen, janaria banatzen, 
mikrofonoak entregatzen, antolatzaileei languntzen eta 
antolatzen zituizten festa guztietara joaten. Bertan jende 
asko ezagutu nuen. 2020. urtean antolakuntzan hasi 
nintzen lanean. 

Ibilbide luzea duen jaialdia da, aldaketarik egon da 
hastapenetik orain arte publikoari eta fi lmei dagokienez?

Asko aldatu da festibala, batez ere sozialki. Duela 30 
urte oso festibal klandestinoa zen. Tabernetan eta leku 
oso txikietan hasi zen.  Gizartearekin batera eraldatzen 
joan da. Horrez gain, nik asko sumatu dut azken urteetan 
publikoarekin konektatzeko erabiltzen den filmetako 
lengoaiaren aldaketa. Adibidez, orain asko gustatzen 
zaigu egile-fi lmak ekartzea edo gai hauek gehiago landu 
behar diren herrialdeertako fi lmak ekartzea ere. Publi-
koari dagokionez, lehen jende gehiago etortzen zen. Gaur 
egun zinema kontsumitzeko modu desberdinak daude 
eta programazio potente bat egin behar da publikoa 
erakartzeko.

“LGBT zinemaren 
kasuan, pantailan 
islatuta sentitzea 

eta publikoari 
hori transmititu 

ahal izatea 
bizitzeko modu 
bat bilakatzen 

da”

AGER MENDIETA ZINEMAGILE LAUDIOARRA DA. DUELA BOST URTE 
MADRILERA JOAN ZEN BIZITZERA ETA BERTAN LESGAICINEMAD 
ZINEMALDIAN HASI ZEN LANEAN. JAIALDIAK LGTBIAQ+ GAIAK LANTZEN 
DITU ETA BERA PRODUKZIOAN ETA KOORDINAZIOAN ARITZEN DA.

Normalean, nolako harrera izaten du zinema jaialdiak?
10.000 pertsona izaten ditugu urtero gutxi gorabehera.

Hiriarekin konektatzen saiatzen gara; institutuetara, 
instituzioetara eta zentro kulturaletara joaten gara zine-
maldia aurkezten.  Ahalik eta publiko gehien erakartzen 
saiatzen gara. Sozializazio gune bat delako etortzen da 
jende asko, kolektiboko jendea islatuta ikusteko modu 
bat da.

Zenbat denbora lehenago hasten zarete zinemaldia 
prestatzen?

Martxoan hasten gara lanean. Normalean programa-
zioaren antolaketarekin hasten gara.  Horretarako lehe-
nengo, pelikulak ikusi behar ditugu, 500 film inguru 
heltzen zaizkigu urtero. Lauzpabost hilabete ematen 
ditugu horiek ikusten, programazioa erabakitzen eta urte 
horretako gaia zein izango den erabakitzen. Horrez gain, 
babesleekin bildu behar gara. 

Zer garrantzi uste duzu izan dezakela LGBTIAQ+ filmen 
zinemaldi batek?

Arteak eta kulturak balore batzuk transmititzeko balio 
dute. Zinemaldia jendea dibertitzeko, formatzeko eta 

zerbaiten parte sentzitzeko espazio bat da. Espazio segu-
ru bat. Kolektibokoentzako oso garrantzitsua da zinema, 
pantaila baten bidez  gure nahiak, arazoak, eta atsekabe-
tasunak partekatu ditzakegulako. 

Aurten azaroaren 13tik 24ra izango da LesGaiCineMad 
festibala. Zer aurreikuspen dituzue aurtengo ediziora-
ko?

Aurtengo kartelean Itziar Castro aktorea omenduko 
dugu eta  Miguel Angel Sanchez, Fundacion Trianguloko 
fundatzaileari ere eskainiko diogu. Gure helburua beti 
izaten da jende gehiagorengana heltzea eta ahalik eta 
zinegile gehien erakartzea. Horrez gain beti saiatzen gara 
sare bat osatzen industriarekin konektatzeko eta industrian 
gure lekua izateko, gutxiengo bat garen arren gauza han-
di asko egiten ditugulako.

Etorkizunari begira zer proiektu dituzu?
LesGaiCineMaden hazten jarraitu nahiko nuke eta leku 

askotako filmak eramaten. Idazten ere jarraituko dut eta 
datozen proiektu berrietan parte hartzen. Horrez gain, 
Laudion bi urte daramatzat Harrotasunaren Eguna anto-
latzen eta horretan ere ibiliko naiz. 

“Kolektibokoentzako 
oso garrantzitsua 
da zinema, pantaila 
baten bidez  gure 
nahiak, arazoak, 
eta atsekabetasunak 
partekatu 
ditzakegulako”

Testua Aitor Aspuru Saez
Argazkia Aimar Gutierrez Bidarte

Lehen ekintza publikoa egingo duzue aste hone-
tan. Zer izango da, zehazki?

Ostiralekoa gure ekintza publiko handiena bada ere, 
aurretik mahai informatiboa jartzen ibili gara Orozko-
ko plazan ostiralekoari begira. Egia da antolatu dugun 
hitzaldiak pisu handia izan duela azken asteotan gure 
eguneroko jardunean. Alde batetik, geure burua aur-
keztuko dugulako modu formalean eta bestetik, Mi-
ren Ros gaian aditua dugulako hizlari.

Altxa Burua Orozkoren helburuak zeintzuk dira?
Altxa Buruak orokorrean dituen hiru helburu nagu-

siak ditugu, sakelako telefonoa izateko adina atzera-
tzea, behin emanda gure seme-alaben bidelagun iza-
tea eta gizartea kontzientziatzea gailu digitalen erabi-
lera desegokiaren inguruan.

Zein tresna baliatuko dituzue horretarako?
Ez genuke esango tresna zehatzik dugunik, baliabi-

deak eta egiteko moduak baizik. Hau da, Udalak es-
kaini dizkigunak eta eskolako guraso izateak gainon-
tzeko familiekiko ematen digun hurbiltasuna.

Asmoa dugu kafe tertulia eta galdetegien bitartez 
prozesu parte-hartzailea irekitzeko familien iritziak 
kontuan hartu eta aurretik aipatutako helburuak be-
tetzeko.

Zein aliatu dituzue?
Hasieratik laguntza handia jaso dugu, zintzoak izan-

da. Guk hiru aliatu handi ditugu gaur egun, Orozkoko 
Udala, beste Altxa Burua taldeak eta gaiarekin kezka-
tuta dauden hainbat herritar, egoera pertsonalenga-
tik eragile lanetan ez dabiltzanak egun, baina gertu-
tik jarraitzen gaituztenak.

Nola baloratzen duzue sortzen ari den eztabaida 
sakelakoen erabilerari buruz?

Guretzako oso positiboa da eztabaida bat egotea gaia-
ri buruz kalean, horrek adierazten duelako benetan 
kezka dagoela. Eta behin kezka nagusiak azaleratuta 
egiteko beste modu batzuk aurrera atera daitezkee-

lako. Esaterako badago eztabaida zehatz bat gertu-
tik jarraitzen ari garena, eskoletan mugikorrak debe-
katzearena, iruditzen zaigulako beharrezko aurrera-
pausoa dela. Kontuan izan behar dugu zenbait pedia-
tra eta psikologo erabilera desegokiari buruz oharta-
razten ari gatzaigula, loan, memorian, autoestimuan 
eta abarrean duen eragin negatiboaz.

Nola sortu zenuten taldea, prozesu bat izan da, 
ezta?

Horrela da, bai! Udalak antolatutako hitzaldi batetik 
irten ginela gure artean hizketan hasi ginen. Berbaldi 
hartan gure kezka berbera zuten beste guraso batzuk 
elkar identifi katu genuen, handik aurrera beste gai-
rik ez genuen izan elkar ikusten genuenean eta horre-
lako baten batu eta Altxa Burua Orozko sortzea ebatzi 
genuen, nahiko natural egia esateko.

Noiz eta zergatik abiatu zenuten taldea?
Aurreko ikasturtearen bukaeran izan zen lehenen-

go bilera, bertan ikusi genuen giharra bazela taldea 
sortzeko eta proiektua aurrera ateratzeko. 

BEA IBAÑEZ, AITOR ARRUTIA ETA DAVID BASKARAN OROZKOKO ALTXA BURUA TALDEAN 
PARTE HARTZEN DUTE. EUREN HELBURUA DA TELEFONOAREN ERABILERA ATZERATZEA NERABEEN 
ARTEAN ETA ZENTZUZKO ERABILERA SUSTATZEA FAMILIEN LAGUNTZAREN BITARTEZ.

“Zenbait pediatra eta psikologo 
ohartarazten ari gatzaigu smartphoneak 
duen eragin negatiboaz”

elkarrizketa

Testua 
Txabi Alvarado Bañares

Eztabaida luzearen ostean, Aia-
raldeko Udako Argazki Lehiaketak 
badauzka irabazleak: Itziar Mon-
talban eta Aritz Galarza, hain zu-
zen. Izan ere, bozketa fasea amai-
tu ondoren, kategoria bakoitzeko 
babes gehien jaso zuten hamar iru-
diak izan zituzten aztergai Maied 
Urrutia argazkigintza irakasleak 
eta Janire Usategi Jare estudioko 
buruak. Hasiera batean, bakoi-
tzak lan ezberdinak hautatu zi-
tuen, "kalitate handia dagoelako 
lehiaketan". Gero, iritziak adoste-

ko, biak batu ziren eta irizpideak 
bateratzera aldera lehenetsi zuten, 
adibidez, konposizioa. Horri eutsi-
ta, Aiaraldea kategorian Urtegia sa-
ritu dute, konposizioa ondo egin-
da dagoelako eta eskualdeko ikurra 
delako Gorobel mendilerroa. "Egia 
da irudi oso ikusia dela, baina ez 
diogu aitortza kenduko horregatik, 
asko heldu zaigu eta", azaldu dute.

Mundua kategorian, aldiz, Goiz-
tiarra izan da lan hautatua. Epai-
mahaikideek baloratu dute poeti-
koena dela eta sentimendu udatia-
rra piztu diela. Horrez gain, konpo-
sizioa eta argia egokitzat jo dituzte.

Itziar Montalban 
eta Aritz Galarzaren 
lanak saritu ditu 
Aiaraldeko Udako 
Argazki Lehiaketako 
epaimahaiak

Testua 
Aitor Aspuru Saez

Kevin Iglesias amurrioarrak tal-
de aparta osatu du Sacamantecas fil-
marako. Izan ere, Antonio de la To-
rre antzezle andaluziarrak eta Pa-
tricia Lopez Arnaiz euskaldunak 
izango dute protagonismoa peli-
kulan. De la Torre ezaguna da Que 
Dios nos perdone, Tarde para la ira 
edota Los destellos lanetan parte har-
tu duelako. Hain zuzen, azken ho-
rretan Patricia Lopez Arnaiz izan 
du kide eta Aiaraldean grabatuko 
den proiektuan ere elkarrekin ari-

tuko dira. Lopez Arnaizek ere fil-
mografia luzea dauka eta aipatze-
koa da 20.000 especies de abejas fil-
magatik hainbat sari jaso dituela.

Biak izango dira aurpegi ezagu-
nenak Sacamantecas lanean. Isto-
rioa Juan Diaz de Garaioren krime-
nak izango ditu hizpide. Izan ere, 
arabarra da Espainiako Estatuan 
erregistratutako lehen hiltzaile se-
riala. Aurreratu dutenez, gidoiaren 
oinarrietako bat izango da emaku-
meen kontrako indarkeria.

Duela bi aste inguru azaldu beza-
la, XIX. mendean girotuta dago Sa-
camantecas, Karlistaldien artean, 

alegia. Hori dela eta, batailak egon-
go dira kontakizunean eta milaka 
figurante kontratatu dituzte. Guzti-
ra, 30 toki baino gehiagotara mugi-
tuko da taldea eta hautatutako ko-
kapenen artean Delika eta Tertan-
ga daude.

David Perez Sañudo
Filmaren zuzendaria David Pe-

rez Sañudo izango da. Une hauetan 
Azken erromatikoak dauka estreina-
tzeke, Txani Rodriguez idazlearen 
eleberriaren moldaketa. Pelikula 
horretan bezala, euskara izango da 
hizkuntza nagusia honetan ere.

Maria Jose Ardanaz artistaren 
A mi aire erakusketa 
urtarrilaren 6ra arte egongo 
da Urduñako museoan

Testua 
Oihane Ozaeta Fernandez

Maria Jose Ardanaz artista bilbo-
tarrak erakusketa inauguratu du 
Urduñako Museoko Fede Ruiz Arte 
Erakusketen Aretoan, eta datorren 
urteko urtarrilaren 6ra arte egongo 
da zabalik. Ardanaz Urduñan bizi 
da, eta bertan du pintura estudioa.

A mi aire izeneko erakusketa 
atzera begirakoa da eta bere ibil-
bideko esperimentazio guztietako 
lanak erakusten ditu, berak dioen 
bezala, askotarikoa dena: "Pinta-
tzen dut aurrez finkatutako me-
todoei jarraitu gabe, margotzea-

ren plazer hutsagatik. Nire nahia 
forma berriak, bitarteko berriak, 
bide berriak esperimentatzea da. 
Horregatik, nire obra erabat anar-
kikoa da, erakusketa honetan ikus 
daitekeenez".

Koldo Badillo aretoko arduradu-
nak koordinatutako erakusketak 
bere ibilbide osoko hogeita hamar 
koadro inguru aurkeztu ditu, hain-
bat gai eta estilorekin: erretratuak, 
paisaiak, bodegoiak, tauromakia...

Gainera, ez da margoketan ba-
karrik zentratu. "Hainbat adarre-
tan nabigatu dut: argazkigintzan, 
marrazkigintzan, buztinarekin 
modelatzean, lozan, portzelanan, 

idazketan, koadernaketan, disei-
nuan, jantzigintzan eta diseinu di-
gitalean, baina nire pasioa pintura 
da", aitortu du sortzaileak.

Maria Jose Ardanaz artista
Ardanaz aurretiko erretiroa har-

tu ondoren hasi zen pintura serio 
hartzen eta, ikaskideen harridu-
rarako, Arte Ederretan lizentzia-
tu zen EHUn 2010ean, bere promo-
zioaren "amona" bilakatuta.

Erakusketa berri honekin, Ur-
duña Hiria Museoaren helburua 
da artearekiko pasioa sustatzen 
eta Urduñako eta Euskal Herriko 
artistak omentzen jarraitzea.

Maria Jose Ardanaz bere estudioan lanean.  Orduña Hiria Museoa

ARTE HARTZE 
ZIKLOA 2024

Antonio de la Torre eta Patricia 

kultura

Testua eta 
argazkiak Txabi 

Alvarado Bañares

Duela zazpi urte elkarrizketa 
bat egin genizun Ermualdeko 
indusketetan parte hartzen zeun-
delako. Orain, aldiz, zure sor-
kuntza lanari buruz mintzatzeko 
batu gara. Nola egin duzu salto 
esparru batetik bestera?

Unibertsitatera sartu nintzenean 
zalantzak izan nituen Arte Ederrak 
edo Artearen Historia ikastearen 
artean. Pentsatu nuen bigarren 
aukerak aterabide gehiago zitue-
la, hezkuntzan edo ikerkuntzan 
aritu ahal nintzelako. Horregatik 
erabaki nuen adar horretatik jotzea. 

Txikitan ez neukan etxean mar-
gotzeko ohiturarik. Sorkuntzak 
zuen potentzialtasuna ikusi nuen 
institutuan Arte Batxilergoa egin 
nuenean. Gero, lan kontuengatik 
eta denbora faltagatik, albo bate-
ra utzi nuen sorkuntzaren esparrua; 
harik eta, arrazoi pertsonalak 
medio, 2022an buelta bat eman 
nion arte nire bizitzari, eta orduan 
erabaki nuen sorkuntzari berriz 
heltzea.

2022a izan zen infl exio puntua, 
beraz. 

Bai. Uste dut denari buelta ema-
teko gogoa sartu zitzaidala. Ikusi 
nuen gizartea oso modu automa-
tikoan funtzionatzen zuela, eta ni 
ere horretan sartuta nengoela. 
Izan ditudan lan guztiak egon dira 
erlazionatuta kulturarekin, baina 
sumatzen nuen lan horietan ez 
nuela nire ehuneko ehuna ematen. 
Orduan hasi nintzen pentsatzen 
ea zer zen nahi nuena, nire bizitza 
osoa berregituratzeko eta norabi-
dez aldatzeko.

Inertziarekin apurtu zenuen.
Hori da. Egia da lehen nituen 

lanak mantendu behar izan nitue-
la, bakarrik bizi naizelako eta 
gastu batzuk ditudalako. Baina, 
aldi berean, saiatzen ari naiz sor-
kuntza artistikoan ere aritzen. 
Zaletasun moduan hasi zen, nire 
burua berriz topatzeko bide gisa, 
eta apur bat serio jartzen ari da 
gaia (barreak). 

Oso denbora gutxian, gainera.
Bai. Baina egia da baita ere auke-

ra asko bilatzen dituen pertsona 
bat naizela. Honaino heltzea lor-
tu badut izan da dirulaguntza 
guztietan izena eman dudalako, 
kultur-espazio guztietara deitu 
dudalako… asko mugitu naiz eta 
modu horretan atera dira gauzak 
eta joan naiz maila igotzen. 

Fruituak eman ditu eginiko 
lanak?

Bai, noski, eta ahalegin hori 
egiten jarraituko dut. 

Zure obrari dagokionez, era-
kusketa honen deskripzioan 
aipatzen da zure lanek hasieran 
ez dutela esanahi zehatzik, bai-
na prozesuan zehar hartzen 
dutela esanahia. 

Erakusketa hau kokatu du ideia 
hori ikusteko moduan. Hor atzean 
(Kulturlaben lokalaren eskumako 
aldera seinalatzen du) hiru lan 
jarri ditut, denak 2022 urtekoak. 
Obra horiek ez dute izenburu 
zehatzik, badira “Konposizio 1”, 
“Konposizio zirkularra 2”… garai 
hartan esperimentatzen nengoe-
lako. 2022an margotzea joko bat 
zen niretzat, berriz margotzen 
hastea, teknika eta gauza berriak 
probatzea…

2023an gehiago egitera ausartu 
nintzen. Formatua handitu nuen, 
estruktura zirkularra mantenduz, 
horrek aukera ematen zidalako 
konposizioa konplexuagoa bila-
katzeko. Orduan konturatu nin-
tzen, koadroak sortzen nengoen 
bitartean, jarraitzen nuela artea-
ri, estetikari, arkeologiari edota 
mitologiari buruzko gauzak ira-
kurtzen. Gauzak hala, modu espe-
rimentalean abiatzen dut sorkun-
tza, ehundura eta koloreekin 
jostatuz, eta iristen da unea zei-
netan lan hori irakurri dudan edo 
buruan dudan ideiaren batekin 
lotzen dudala. Eragin asko izan 
du nigan Artearen Historia ikasi 
izanak. Erakusketa honetan dagoen 
Oceanus izeneko lana sortzean, 
adibidez, sorkuntzaren gaia etorri 
zitzaidan burura, eta afera fi loso-
fi koetara jo nuen, bere garaian 
Artearen Historia ikasi nuenean 
ikusitakoak. 2022a garai esperi-
mentala izan zen eta ondorengo 
lana ere izan da esperimentala 
baina, aldi berean, baita sakona-
goa eta pentsatuagoa ere. Iaz ekin 
nion nire koadroei identitate bat 
ematen, konposizio hutsak izan 
ez zitezen. 

Hasieratik zenuen buruan “arte 
abstraktua” deritzon esparrua 
jorratzea?

Bitxia da, nik baditudalako bai-
ta beste lan batzuk, nire ustetan 
obra “txikiagoa” dena. Egon nai-
teke etxean marrazki fi guratibo 
bat edo bodegoi bat egiten. Badut 
alde akademikoago hori, baina 
gauza esperimentalak egiten iku-
si dut benetan noraino iritsi nai-
tekeen.

Hala eta guztiz ere, 2022ko nire 
lehen lanak bai esango nuke abs-
traktuak direla, baina egin ditudan 
azkenak zalantza dut abstraktuak 
diren edo ez. Inferno lana, adibi-
dez…

GOIZANE RODRIGUEZ MUÑOZek (Laudio, 1993)
JATORRIA ERAKUSKETA ATONDU DU KULTURLABEN 
LOKALEAN. PINTURAREN ESPARRUAN ARITU DA ORAIN ARTE, 
BAINA ESKULTURARA EGINGO DU SALTO BEREHALA, KULTUR 
FAKTORIAK EMANDAKO SORMEN BEKARI ESKER.

“Egiten dudan 
akats bakoitza 
da obraren 
parte”

kultura

Bai, koadro horretan izenak 
berak ematen dio zentzua koa-
droari. 

Hori da. Uste dut nire lan batzuk 
erdi abstraktu eta erdi figuratiboak 
direla. Ikusleak ikusi dezake kon-
posizio abstraktu bat, inolako 
zentzurik ez duena, baina gero 
badu identitate bat edo gauza 
sakonago bat. 

Formekin soilik ez, materia-
lekin ere esperimentatu duzu, 
ezta?

Bai. Hori jendeari azaltzerakoan 
asko irekitzen naiz artista moduan. 
Nire kasuan, nire ibilbide artis-
tikoa ulertzeko nire egoera per-
tsonala ere ulertu behar da. Nik 
badut lan bat bizitzea ahalbidetzen 
didana, baina arte-materialak, 
mundu guztiak dakien moduan, 
oso garestiak dira. Mihiseak ere 
neurrira eginak daude… inbertsio 
ekonomiko oso handia egin dut 
nire artelanetan. Horregatik, iris-
ten da une bat zeinetan ez duzun 
zenbait material erosteko gaita-
sunik. Gustatzen zitzaidan ehun-
durak lantzea, eta gesso izeneko 
materiala probatzen hasi nintzen, 
baina ez zitzaidan emaitza gusta-
tu. 

Zergatik?
Emaitza oso zuria zelako, behin 

sikatuta ezin da gainetik margotu, 
oso garestia da… nahi nuen zerbait 
aukera emango zidana gehiago 
jokatzeko. Eta egun batean, gosal-
tzen nengoela, kafea prestatu 
nuen… uste dut ideia apurtzai-
leenak sortzen direla gauzak elka-
rren artean nahasten hasten 
zarenean. Proba egin nuen, kafe 
hautsa pintura akrilikoarekin 
nahastuz. Mihisean jarri nuen 
eta, behin sikatuta, ikusi nuen 
ehundurak egiterakoan forma 
ezberdinak lortu ahal nituela. 
2022an izan zen hori, eta orduan 
erabaki nuen horrekin jokatzea. 

Hain zuzen, ehundurak geroz 
eta presentzia handiagoa ari dira 
hartzen zure lanetan. 

Koadro txikietan apurka-apur-
ka hasi nintzen, ehundura apur 
bat sartuz. Azken koadro handie-
tan, aldiz, arriskatu egin nuen. 

Jatorria izenburua jarri diozu 
Kulturlabeko erakusketari. Zer 
dela eta?

Iaz egin nituen koadroetan asko 
landu zuen sorreraren kontzeptua, 
Ovidio olerkariaren lanari jarrai-

ki. Oceanus lanean, aldiz, Mileto-
ko Talesen sorkuntzaren ideia 
jorratzen da, berak uste zuelako 
dena sortu zela uraren bitartez. 
Horri gehitu behar zaio ni jatorriz 
Laudiokoa naizela… eta horrega-
tik erabaki nuen izenburu hori 
baliatzea. Dena lotuta geratu da 
horrela. 

Erakusketa atontzeko modua 
ere bada sormen-prozesuaren 
parte bat?

Bai, erabat. Erakusketa bakoi-
tzaren atzean badago buru-lan 
handia. Ni saiatzen naiz jendeari 
ulertarazten zer ikusten ari den. 
Izan daiteke arte abstraktua bai-
na, nire lanaren kasuan, badago 
zerbait gehiago atzetik: diskurtso 
bat, zergati bat… nire lehen lane-
tan ez zegoen halakorik ia. Nire 
burua berriz ezagutzeko modu 
bat izan da.

Baina zer dator lehenago, dis-
kurtsoa edo margolana? Edo bien 
arteko hartu-eman bat da?

Baditut lan batzuk modu espe-
rimentalean abiatu ditudanak eta 
gero, paraleloki, sortu dira ideiak, 
eta biak uztartzen ditut gero mihi-
sean. Egia da baita badudala Divi-

na Comedia izeneko koadro serie 
bat. Inferno koadroa horren par-
te da, eta telebistan ikusi nuen 
izen bereko filma batetik sortu 
zen. Pelikulako protagonistak 
zuen pistetako bat bazen Bottice-
llik margotutako Inferno koadroa. 
Koadro hori ikustean konturatu 
nintzen etxean banuela inoiz era-
bili gabeko pintura gorri bat… eta 
obra ikusi nuen parez pare. Batzue-
tan nire lanak sortzen dira unean 
ikusten ditudan ideiengatik, eta 
beste batzuetan modu esperimen-
talean hasten naiz. Uneoro nago 
buruari bueltak ematen. 

Ez dut inoiz zirriborrorik egiten. 
Hori da nire lanaren funtsa: aka-
tsak dira eramaten nautenak 
gauza berriak topatzera. 

Koadroak prozesu osoa islatzen 
du orduan, akatsetatik azken 
emaitzara.

Hori da. Niretzat obra bakoitza 
bada erronka pertsonal eta inte-
lektual bat. Arazorik gabe marraz-
tu ahal dizut bodegoi bat, baina 
badakit aurrean dudana ez dela 
aldatuko. Nik kopiatu ahal dizut, 
teknika ugari menperatzen ditu-
dalako eta Arte Batxilergoan oso 
irakasle onak izan nituelako. Bai-

“Iaz gehiago 
egitera 
ausartu 
nintzen. 
Formatua 
handitu nuen, 
estruktura 
zirkularra 
mantenduz, 
horrek 
aukera 
ematen 
zidalako 
konposizioa 
konplexuagoa 
bilakatzeko”

kultura



22 AIARALDEA #206 2024ko urriaren 23a

na mihisearen gainean arriskatzen 
dut gehien, ez dudalako planifi-
katzen. Obra hauek egiteko, adi-
bidez, zoruaren gainean uzten 
dut mihisea, eta marraztu nahi 
dudan forma markatzen dut askoz 
jota. 

Baditut pintura poteak, badut 
kafea… eta lanari ekiten diot. 
Atzeko aldea marrazten dut lehen-
bizi, ehundurak gehitzen ditut 
gero… ehundura horiek imitae-
zinak dira, nik neuk ere ez daki-
dalako zehazki zenbat pintura eta 
kafe nahastu dudan forma zehatz 
hori lortzeko. Gainera, sikatze 
prozesuaren arabera, efektu bat 
edo beste eratzen da. Egia da, 
behin lehortuta, bertikalean jar-
tzen dudala eta kaos bat dirudien 
hori konpontzeari ekiten diodala, 
dakidan guztiarekin. Hori da artis-
tikoki bizitza ematen didana: 
arriskua. Koadroak etengabe 
proban jarriko banindu bezala 
sentitzen naiz.

Erakusketa honetan dauden 
koadro handiak egiterako orduan 
baliteke pintura tantaren bat ez 
dagokion tokian erortzea, baina 
akats bakoitza bada obraren par-
te, ez nituzke akastzat hartuko.  

Bi urte daramatzazu sorkuntza 
prozesuan murgilduta. Bide labur 
baina oparoa egin duzu. Nora 
eramango zaitu bide honek?

(Barreak) Badut norabide berri 
bat hartuta. Uste dut erakusketa 
honekin etapa bat itxiko dudala. 
Urte osoa igaro dut eskultura egi-
tearen ideiari bueltak ematen. 
Madrilera joan nintzen Arkeolo-
gia Museo Nazionala ikustera, 
eta Bizkaikoa ere bisitatu nuen 
gero. Gogora etorri zitzaizkidan 
Ermualdeko indusketetan aritu 
nintzen garaiak, eta gogoa sartu 
zitzaidan ondare arkeologikoa-
rekin zerbait lantzeko. 

Bi saiakera egin nituen, baina 
ez nintzen emaitzekin pozik gera-
tu. Horregatik ondorioztatu nuen 
gai hori jorratzeko eskulturaren 
bidea hartu behar nuela nahitaez. 
Urte osoa eman dut proiektueta-
ra aurkezten eta Kultur Faktoria-
ren sormen beka eskuratu berri 
dut. Ermualde: Begirada eta kon-
tzeptu artistiko berriak izena jarri 
diot egitasmoari. Horregatik uste 
dut orain erakusketa honekin 
etapa bat itxiko dudala berri bat 
irekitzeko, zeinetan esperimen-
tatzen jarraituko dudan. Hori da 
garrantzitsuena niretzat. Ideia 
bada ondare arkeologiko bati 
heldu eta buelta ematea. 

Ermualdeko indusketetan bisi-
ta gidatuak eskaintzeaz ere ardu-
ratu nintzen, Sergio Escribanok 
(indusketen arduradunak) pro-

kultura

“Iragana 
eta oraina 
konektatzen 
dituen zubi 
bat bezala 
sentitzen naiz 
Ermualdeko 
ikerketa 
artistikoan”

posatuta, eta gustatuko litzaida-
ke horretara itzultzea, uste duda-
lako ideia berriak sortu ahalko 
litzaizkidakeela ondare arkeolo-
giko batetik abiatuta. Eskulturen 
eta antzinako bitxien esparrua 
interesatzen zait bereziki, eskuz 
eginiko gauza oro. 

Orain badut horretarako auke-
ra. Ikerketan murgildu naiz dagoe-
neko eta momentuz albo batera 
utziko dut apur bat mihiseen 
gainean lan egitea, nire buruak 
ere eskatzen didalako gauza berrie-
kin lan egitea. Esperimentatzeko 
eta materialekin jolasteko auke-
ra ematen dit arteak, baina beti 

egiten diot erreferentzia argia 
iraganari, arkeologiari, mitolo-
giari…

Zure kasuan zaila dirudi zure 
lana zure testuingurutik bereiz-
tea.

Nire kasuan uste dut baietz. 
Niretzat Artearen Historia ikastea 
pasio bat zen, eta urtero noa 
bidaian nire gurasoekin edo nire 
bikotearekin eta aztarna arkeo-
logikoak bisitatzen ditut. Oso 
konexio sakona dut literaturare-
kin, iraganarekin, arkeologiare-
kin. Arte garaikidea eta aban-
goardiak ere ditut gogoko, noski, 

baina lotura berezia dut antzina-
ko kontuekin. 

Zertan datza zehazki Kultur 
Faktoriaren sormen bekarekin 
eginiko duzun lana?

Aurreratu dezakedana da oina-
rri moduan hartu dudala Ermual-
den dagoen Ama Birjinaren XIII. 
mendeko eskultura. Zorte handia 
dugu obra hori gaur egunera arte 
iritsi delako, eta bere garaian 
zentratu naiz. Pieza hori erroma-
nikoaren amaierakoa eta goti-
koaren hasierakoa da, eta sorme-
nerako tarte gehiago eskaintzen 
dit horrek. Aldaketa garai bat izan 

zen. Forma geometrikoetan 
oinarrituko naiz, horrek fun-
tsezko garrantzia zuelako erro-
maniko garaian. Baina gotikoan 
beste elementu batzuk txertatzen 
hasi ziren, garaiko artisauek 
txertatutakoak. 

Gauzak hala, interesatzen zai-
dana bada Laudioko antzinako 
ondaretik teknikak, erabilitako 
materialak eta estilo artistikoa 
berreskuratzea, buelta bat ema-
teko. Nire helburua ez da jendeak 
beste Ama Birjina figuratibo bat 
ikustea. Beste garai batean gau-
de. Nire asmoa da polikromia, 
egurra edo taillaketa baliatzea 

berriz, baina obra abstraktu bat 
egiteko, adibidez, garai horretan 
inspiratutakoa. 

Horraino iritsi naiz orain arte. 
Proiektuak aukera ematen badit 
agian aukera izan dezaket gauza 
bera egiteko Ermualdeko erre-
taula nagusiarekin, errenazi-
mendukoa dena.  Egitasmo 
honetan sentitzen naiz iragana 
eta oraina konektatzen dituen 
zubi bat izango banintz bezala. 
Urtebete daramat ideia horri 
bueltak ematen, eta ilusio asko 
sortu dit beka bat lortu izana 
hori garatzeko nire herrian ber-
tan. Gogo handia dut hasteko. 

Testua eta 
argazkiak Aimar 

Gutierrez Bidarte

Euskadi Fundazioko presiden-
te izendatu berri zaituzte. Nola 
jaso duzu albistea?

Sorpresa handia izan da. Beno, 
handia edo... (barreak). Aspalditik 
nengoen sartuta Fundazioan,  kon-
tu desberdinetan laguntzen. 
Hurrengo urterako aipatu zidaten 
pixka bat gehiago sartzeko; kirol 
arloan gizonezkoen taldeko Jorge 
Ardanzarekin aritzeko eskatu zida-
ten. Galdosek dimititu ostean per-
tsona bat behar zuten zuzendari, 
eta Fundazioarentzako ezaguna 
nintzenez, pertsona egokia izan 
nintekeela pentsatu zuten. Patro-
natoan denak egon dira ados ni 
hautatzearekin.

Sorpresaz eta arduraz jaso dut 
albistea, baina ezin izan dut ezetz 
esan. Hainbeste jende, nolabait, 
zure ardurapean ikusteak erres-
petua ematen du.

Euskadi Fundazioaren zuzen-
daritza sendotzeko nahirekin 
dator zure hautagaitza. Nola egi-
ten da hori?

Patronato batek osatzen du Eus-
kadi Fundazioaren zuzendaritza, 
sei-zazpi kidez osatutako lantaldea. 
Taldea sendotu egin da erabakiak 
ahalik eta jende gehienen artean 
hartzeko eta ez dadin ardura per-
tsona bakarraren bizkar gainean 
jausi. Akatsak eta lorpenak guz-
tionak zian daitezen.

Hiru dira Euskadi Fundazioko 
kirol taldeak. 

Batez ere mutilen taldearen [Eus-
kaltel Euskadi] dinamika aldatzea 
eta hobetzea da gaur egungo erron-
ka nagusia. Denboraldi txarra izan 
da aurtengoa, horrela aitortu behar 
dugu. Datorren denboraldian mun-
duko lehenego 30 talde onenen 
artean egon behar dugu nahitaez 
Espainiako Vuelta korritu nahi 
badugu. Hori da erronka.

Helburua lortzeko UCI puntuak 
behar ditugu, eta horretarako fi txa-
keta berriak egin ditugu. Taldea 
nolako den aztertu dugu, eta ditu-
gun gabeziak betetzeko kirolariak 
fi txatu ditugu.

Nesken taldeak [Laboral-Kutxa], 
aldiz, denboraldi ona egin du. Aur-
tengo bidea sendotzea dugu hel-
buru. Galdos arituko da kirol zuzen-
dari lanetan. Nik uste taldeak bide 
ona daramala, eta ea horrela jarrai-
tzen duen etorkizunean ere.

Estreinako urtea zuen aurtengoa 
Laboral-Kutxa taldeak, maila 
gorenean lehiatzen. Nola balora-
tzen duzu egindakoa?

Oso polita izan da. Hain denbo-

ra laburrean horraino iritsi izana 
polita da. Puntuei dagokienez UCI 
World Tourrean sartzeko zorian 
egon dira aurten, ea datorren urtean 
lortzen duten. Nik uste urtez urte 
hobetzen jarraituko dutela.

Azkenik 23 urte azpikoen taldea 
dago.

Hor dago gakoa. Lehen aipatu 
bezala hutsune bat daukagu Eus-
kaltel taldean. Orain arte Euskal 
herrian mota zehatz bateko txi-
rrindulariak nagusitu dira: igotzai-
leak. Txirrindulari azkarrak, esprin-
terrak, ditugu faltan. Arlo hori 
indartu behar dugu gazteen artean 
ere.

Taldea indartzea izango da gure 
asmoa. Taldean bertan lehia estu-
tu nahi dugu, txirrindulariak aha-
lik eta gehien zukutzeko. Askotan 
kirolari euskaldunek uste dute 23 
urte azpiko taldean onenak izate 
hutsarekin badutela talde laranja-
ra jauzi egiteko aukera, eta hori ez 
da beti horrela. Txirrindulari gaz-
teek ere ulertu behar dute gogor 
ekin behar diotela talde nagusira 
igotzeko. Izan ere, askotan ikusten 
dugu, txirrindulari hauek talde 
nagusira igarotzerakoan oraindik 
“egin gabe daudela” nolabait esa-
tearren, eta horrek frustrazioa 
sortzen die, batez ere emaitza onak 
iristen ez direnean.

Euskal txirrindularitza susta-
tzeko helburuarekin sortu zen 
Euskadi Fundazioa duela 30 urte. 
Zuk gertutik bizi izan duzu honen 
garapena, bai kirolari aritzen 
zinenean, baita zuzendaritzan 
ere. Nolako garapena izan du toki-
ko txirrindularitzak urte hauetan 
guztietan?

Aitortu beharra dago maila jaitsi 
egin dela. Geroz eta txirrindulari 
gutxiago dago, eta hori igarri egiten 
da. Txirrindulari euskaldun oso 
oso onak daude goi-mailan lehia-
tzen: Alex Aranburu, Ion Izagirre, 
Mikel Landa, Oier Lazkano… bai-
na gutxi dira, oro har. Gainera, 
hutsunea dago maila altuko txi-
rrindulari hauen eta gainerako 
euskal txirrindularien artean.

Txirrindularitzaren azken urtee-
tako garapena, ordea, oso azkarra 
ari da izaten. Txirrindulari oso 
oso gazteak daude mailarik altue-
nean.

Egia da aldatu egin dela, baina 
ikusten ditugunak mundu mailako 
erreferenteak dira. Badira txirrin-
dulari oso gazteak aurreneko pos-
tuetan, eta horrek arreta deitzen 
du, baina ez dira hainbeste. Ez da 
batere erraza hain gaztetatik mai-
la altu horretara iristea. Adin horie-
kin, ikasi ere egin behar dute, eta 
asko dira bidean geratzen diren 

IÑAKI ISASI (Aiara, 1977) IZENDATU DUTE EUSKADI 
FUNDAZIOKO PRESIDENTEA. URTE LUZEZ ARITU DA TALDE 
LARANJAKO MAILOTA SOINEAN, ETA ONDO EZAGUTZEN 
DITU TXIRRINDULAREN NONDIK NORAKOAK. ETORKIZUNEKO 
ERRONKEZ MINTZATU DA GUREKIN.

“Euskaltel 
Taldearen 
dinamika aldatzea 
da gaur egungo 
erronka nagusia”

kirola

txirrindulariak. Ikasketak eta eli-
te mailako kirola uztartzea zaila 
izaten da. Alde horretatik uste dut 
pazientzia handiagoa izan behar 
dugula gurean. Hau da, txirrindu-
lariei beste bi edo hiru urte gehia-
go eman, lasaitasunez egin ditza-
ten egin beharrekoak. Izango dute 
denbora txirrindulari profesiona-
lak izateko ere.

Gaiarekin jarraituz, zein egoe-
ratan dago Euskal Herriko txi-
rrindularitza harrobia?

Geroz eta gutxiago dago. Ni gaz-
te mailan nengoenean probintzia 
mailan aritzen ginen. Araban tro-
pel bat zegoen, Bizkaian beste bat, 
Gipuzkoan beste bat… Orain, aldiz, 
geroz eta lizentzia gutxiago daude 
eta txirrindulari gazte guztiek bate-
ra lehiatzen dute. Gainera, gaur 
egun, arazoak daude Gipuzkoan 
lasterketak antolatzeko. Espero 
dut arazoa konpontzea. Garrantzi-
tsua da lasterketak egotea.

Zaleei dagokienez, ikusi duzu 
eboluziorik?

Nik zortea izan nuen marea 
laranja ezagun hori barrutik bizi-
tzeko. Orain jaitsi egin da sukar 
hori. Ez dugu talderik maila gore-

nean, eta horrek jendea desilusio-
natzen du. Baina hori da gure lana: 
berriro ere Euskaltel-Euskadi mai-
la altuenean jartzea eta afizio hori 
batzea. Euskal afizioa beti dago 
prest lasterketetara joateko, eta 
beti egongo da hor: Tourrean, Piri-
nieotan… Geroz eta gutxiago dira 
laranjaz jantzita doazenak, baina 
horri buelta ematea da gure lana.

Ardura puntu bat sentituko 
duzu horrekiko ere.

Bai, bai, noski. Oso polita izan 
zen niretzako kirolari bezala, eta 
polita litzateke berriro zaletasun 
indartsu hori berreskuratzea. Jen-
deak ez ezagutzeak gure kirolarien 
izenak arduratu egiten nau, besteak 
beste.

Datozen denboraldietan gertu-
tik jarraitu beharreko zein txi-
rrindulari nabarmenduko zeni-
tuzke zuk?

Laboral Kutxan Uxue Ostolaza 
oso ondo ibili da aurten, urte bikai-
na egin du eta datorren denboral-
dian gora egiten jarraitzea espero 
dugu. Ane Santestebanek ez du 
urte ona izan, baina bere maila 
berreskuratzea espero dugu dato-
rren denboraldian. Euskaltel Tal-

deko kideen artean, esango nuke 
Xabier Berasategik itxura oso ona 
daukala. Oso gaztea izan arren, 
aurtengo Espainiako Itzulian biz-
pahiru etapatan lehenengo hama-
rren artean aritu da. Mutil azkarra 
da, mendi txikiak erraz igarotzen 
dituena, beraz aukerak ditu etapak 
lehiatzeko.

Ander Ganzabal nabarmenduko 
nuke ere. Gauzak argi dauzkan 
mutila da, eta datozen urteetan 
maila altua erakutsiko du, ziur.

Eta datorren denboraldiari 
dagokionez, zer nolako lasterke-
ta-egutegia osatu duzue?

Aztertzen ari gara, baina ez da 
nahiko genukeen egutegia. Lehen 
aipatu bezala Euskaltel lehenengo 
30 UCI taldeen artean sailkatu 
behar dugu 2025eko Espainiako 
Vueltan egon nahi badugu, eta 
horretarako ezinbestekoa dugu 
puntuak lortzea. Oso ondo aztertu 
behar dugu non dauden puntuak 
jokoan, eta non lortu ditzakegun. 
Frantzia aldeko eta Belgikako las-
terketetan puntuak egon badaude, 
baina lasterketa zailak dira gure-
tzako; klasikoak izan ohi dira, eta 
kosta egiten zaigu horrelako 
kirol-probetan lehian sartzea. Horri 

buelta emateko fitxaketak egin 
ditugu, eta espero dugu bertan 
ondo moldatzea eta puntuak lortzea. 
Baina, oro har, eta oraindik egu-
tegia itxita ez dugun arren, toki 
“exotikoagoetara” joan beharko 
dugu lehiatzera; ezagutzen ez ditu-
gun eta mila baxuagoa duten las-
terketetan. Gaur egun egutegiak 
mundu zabaletik ibiltzera garama-
tza: Txinatik, Saudi Arabiatik… 
espero dugu bertan errazagoa 
izatea puntuak lortzea.

Lehia horretan sartzeko bizi-
kletak ezinbestekoak dira, eta 
Orbea etxeak Euskadi fundazioko 
babesle izateari utzi dio berriki. 
Badakizue honezkero zein bizi-
kleta etxek babestuko dituen 
fundazioaren hiru taldeak?

Oraindik itxi gabe dago babes-
letza hori, baina badirudi gauzak 
bideratuta daudela. Espero dugu 
hemendik gutxira iragartzea zein 
den bizikleten marka hori. Ez da 
erraza izan. Bizikleta markek aurrei-
kuspen handiarekin egiten dituz-
te haien planak, eta hurrengo 
denboraldirako hainbeste bizikle-
ta eskatzea ez da ohikoa. Baina 
esan bezala, badirudi bide onetik 
doala kontua.

“Gaur egun 
egutegiak 
mundu 
zabaletik 
ibiltzera 
garamatza: 
Txinatik, 
Saudi 
Arabiatik… 
espero dugu 
bertan 
errazagoa 
ziatea 
puntuak 
lortzea”

Urte luzez Euskaltel Euskadiko txirrindularia izan da Iñaki Isasi, profesional mailan. Jorge Muñoz

kirola

Testua eta argazkia
Aimar Gutierrez Bidarte

Euskaltel Taldean arituko zara datozen bi urteetan. 
Nola jaso duzu eskaintza?

Ilusio handiarekin. Kirol honetan hasten garen guztiok 
txikitatik izan dugun ametsa da profesionaletara salto 
egitea. Beste pausotxo bat ematea da, saltorik handiena 
kategoria guztietan. Maila handieneko txirrindulariekin 
korritzeko aukera ematen dizun jauzia.

Exijentzia maila igo egin duzu aurten.
Ikusita batez ere aurreko urtean egindako denboraldian 

gauzak nahiko txukun atera zitzaizkidala, baina garai-

penetan ez nintzela hain fi n ibili, aurtengo helburua 
hori zen nagusiki: garaipen politak lortzen saiatzea. 
Hortan aritu gara. Zorionez hasierako presio hori arin 
kendu nuen gainetik, eta arin lortu nituen garaipen onak 
eta postu onak karrera garrantzitsuetan. Hortik aurrera 
denboraldiaz disfrutatzea izan da egitekoa, garaipenak 
etorri direnean ondo, eta taldekideei laguntzea tokatu 
zaidanean ere oso ondo. Nahiko denboraldi erosoa izan 
da azkenean.

Garaipen ugari erdietsi dituzu denboraldi honetan. 
Bakarra aukeratzekotan, zeinekin geratuko zinateke?

Ziurrenik aurtengo denboraldia ikusita, Gorlako 
garaipena izango zen niretzako garrantzitsuena. Alde 

bateik Gorla moduko toki batean irabaztea kristona da 
berez, batez ere, bertako garaipenen palmaresean dau-
den izen potolo guztiengatik. Bestetik, etxe alboko las-
terketa izanda, familia etorri zen ni ikustera, eta hori 
oso berezia izan zen niretzako. Amama ere etorri zen 
ni ikusten. Familia alboan izateak beste esanahi bat 
ematen dio garaipenari.

Bi denboraldiz arituko zara Euskaltel Taldean, bai-
na honezkero lasterketaren bat edo beste egin duzu 
maillot laranja jantzita. Bizitakoaren ostean nolakoak 
aurreikusten dituzu datozen denboraldiak?

Hori da bai; denboraldia amaitzeko lau lasterketa egin 
nituen Euskaltel Taldearekin. Belgikako klasiko batean 

ANDER GANZABALek (Orozko, 2000) DENBORALDI BOROBILA EGIN DU AURTEN 
EUSKADI FUNDAZIOKO 23 URTE APZIKO TALDEAN. EGINDAKO LANAREN FRUITUAK 
JASOTZEKO UNEA IRITSI ZAIO ORAIN; BI URTERAKO SINATU DU EUSKALTEL TALDEAN.

izan nintzen, munduko esprinter onenekin. Italiako 
Giroan, Tourrean eta Espainiako Vueltan etapak iraba-
zitako esprinterrak aritu ziren bertan, eta hor ulertu 
nuen zer den abiadura bizian joatea. Italia aldean izan 
nintzen ere, eta hor txirrindularitzaren beste aldea 
ikustea tokatu zitzaidan. Munduko eskalatzailerik one-
nen alboan izan nintzen: Pogačar, Remco… Jabetu naiz 
zeinen maila altua dagoen World Tourrean, eta zeinen 
arin doazen, gu amateur mailan goazen abiadura iku-
sita (barreak).

Ikusitakoak ikusita, zein da zure lehenengo denbo-
raldiko erronka?

Nik uste garrantzitsuena profesional mailara salto 
egiterako orduan zure tokia bilatzea dela. Hori da, hain 

“Jabetu 
naiz zeinen 
maila altua 
dagoen World 
Tourrean”

zuzen profesional izandako guztiek esaten dizutena: 
jakitea zein lasterketa diren zuretzako onak, zein karre-
ratan ez duzun aukerarik puntuak edo postu txukunak 
lortzeko, non tokatzen den taldekideak laguntzea… 
Datorren urterako niretzako helburu nagusia hori da, 
jakitea zeintzuk diren niretzako lasterketarik hoberenak, 
non moldatzen naizen hobeto, eta noiz aritu beharko 
naizen taldekideentzat lanean.

Oro har, oso gogotsu egongo zara erronka berri honi 
ekiteko.

Bai, bai, erabat. Denboraldia bukatu berritan atseden 
hartzeko aste pare bat hartu ditut Italian eta Mediterra-
neo aldean, pixka bat deskonektatzeko helburuarekin. 
Aste honetatik aurrera ekingo diot poliki-poliki erritmoa 
hartzeari, berriro ere forma ona hartu eta datorren urtea 
gogotsu hasteko gogoz.

Oraindik kirol-egutegi finkorik ez duzuen arren, 
nolakoa nahiko zenuke izatea profesional mailako 
estreineko denborladia?

UCI ProTeam kategoriako taldea izanda, lasterketa 
askotara joateko gonbidapenen menpe gaude. Gonbi-
dapen horiek asko baldintzatzen dute egutegia. Egutegi 
fi nkorik gabe ere, forma ona hartzea eta tokatzen den 
lasterketa tokatzen dela maila ona ematea dira nire 
helburuak.

Errealitate bihurtutako amets bat dela aipatu duzu 
lehen. Zu triatloitik zatoz, nola baloratzen duzu pro-
fesional mailaraino egindako ibilbidea?

Ni, txirrindularitzari dagokionean gutxienez, zorte 
handia izan duen pertsona naiz. Triatloitik etorrita, 
berandu sartu nintzen kirolean. Hiru urtetan egin dut 
tropelean sartzetik profesional mailarainoko bidea. Oso 
prozesu azkarra da hori, profesional mailara salto egiten 
duten pertsona gehienek lau urte egin dituzte aurretik 
kadete eta gazte mailetan. Esfortzua eta sakrifi zioa jarri 
ditut nik, baina beste askok ere jartzen dituzte eta ez 
dituzte helburu berdinak lortzen. Horregatik diot zorte 
handikoa naizela.

“Kirol 
honetan 

hasten garen 
guztiok 

txikitatik izan 
dugun ametsa 

profesional 
mailara salto 

egitea”

“Esfortzua 
eta sakrifi zioa 
jarri ditut 
nik, baina 
beste askok 
ere jartzen 
dituzte eta ez 
dituzte helburu 
berdinak 
lortzen”

TRAIL-A
“Oso positibotzat” 
jo du Amurrio Trail 
taldeak emakumeentzat 
egindako mendi 
ibilaldia

Testua 
Aitor Aspuru Saez

Giro paregabea izan zuten 
urriaren 13an Amurrio Trail Tal-
deak antolatutako mendi ibilal-
dira batu ziren adin anitzeko 
emakumezkoek. 55 izan ziren 
guztira partaideak eta taldea 
sortu zuten aurrerago horrela-
ko ekintzak prestatzeko. 

Antolatzaileek adierazi dute 

hasierako aurreikuspenak gain-
ditu dituztela, kanpoko herrieta-
ko jendea ere batu baitzen. Trail 
taldeko kideen ustez, urrats han-
dia izan da eta taldea sortu dute 
emakumezkoek eurek kudea-
tzeko hurrengo hitzorduak.

Norbaitek talde horretan par-
te hartzeko interesa izanez gero, 
amurriotrail@gmail.com helbi-
de elektronikora idatzi dezake.

Taldeak oso positibotzat jo du ekimena.  Amurrio Trail

MOTOKROSS-A
Gilen Albisuak 
Espainiako motokross 
txapelketa irabazi du

Testua 
Oihane Ozaeta Fernandez

Iragan asteburuan egin zen 
MXSub18, MX85, MX65 eta MX-
Master kategorien Espainiako 
Motokross Txapelketako azken 
proba La Bañezan (Leon), eta 
lasterketa Iberoamerikar Mo-
tokross Koparako ere puntua-
garria izan zen. Motor gidari 
aiararra Espainiako txapeldun 

izendatu zuten 18 urtez azpiko 
mailan.

Gilen Albisuak bere Faceboo-
keko orrian adierazi du "eragoz-
penez eta emozioz beteriko aste-
buru gogor baten ondoren" lor-
tu duela txapeldun izatea, eta 
"egia bihurtutako ametsa eta 
egindako ahalegin eta lan guz-
tiaren sari ezin hobea" dela na-
barmendu du. 

Gillen Albisua Espainiako motokorss txapelketan.  Gilen Albisua.

ZIKLO-KROSA

Mikel Llorente Padurak 
irabazi du Orduña 
City Cross lasterketa 
kadete kategorian

Testua 
Aitor Aspuru Saez

Mikel Llorente Padura Aiala Txi-
rrindularitza Elkarteko bigarren 
urteko kadeteak garaipena esku-
ratu zuen urriaren 12an Orduña 
City Cross lasterketan. Ibilbideak 
hiria zeharkatu zuen eta txirrin-
dulariak tokiaren ezagutza balia-
tu zuen irabazteko. Probako an-
tolatzaileen hitzetan, ibilbide be-
rritzailearekin arriskatu zuten eta 
kirolariak guztia eman zuen ga-

raipena eskuratzeko.Lehia estua 
izan zen horretarako, bigarrenak 
hiru segundo beranduago amaitu 
baitzuen eta hirugarrenak lau se-
gundo geroago. Laugarrenari, al-
diz, sei segundoko aldea atera zion 
Llorentek. Eskualdeko hurrengo 
sailkatua Oier Frutos taldekidea 
izan zen, 18. postua erdietsita, eta 
bere ostean iritsi zen helmugara 
Ander Colmenero Amurrio Klube-
ko kidea. 80 gaztek parte hartu zu-
ten guztira proban.

Turbocross arrakastatsua
Aurtengoa edizioa berezia izan 

da. Izan ere Turbocross lasterke-
ta herrikoiaren lehenengo edizioa 
egin dute. Mozorroak soinean, bi 
itzuli eman zizkioten hiriko zir-
kuituari. Lehiarik gabe tartean, 
ondo pasatzea izan zuen helburu 
lasterketak. Antolatzaileak pozik 
agertu ziren lehenengo edizioak 
izandako harrerarekin, eta dato-
zen urteetan herritar gehiago ani-
matzea dute helburu.

Giro ona izan zen nagusi Urduña City cross txapelketan. Aiaraldea.eus / Aiara Txirrindulari Elkartea

kirola

DENBORAPASEN SOLUZIOAK Sudoku, hitz-gurutzatu eta hitz gezidunen soluzioak webgunean ikusgai: http://www.aiaraldea.eus/denborapasak

Zozketa

OSO ERRAZA

Denborapasak
OSO ZAILA

Gorobel Ibilaldian parte hartzeko bi izen emate zozkatuko ditu Aiaraldea Komunikabdieak
Parte hartzeko sartu www.aiaraldea.eus atarian Zozketaren data: Urriak 25, 15:00etan. 

Gorobel Ibilaldiaren XXXVIII. 
edizioan parte hartzeko bi 
dortsalen zozkatuko ditu 
Aiaraldea Komunikabideak 

herriko plaza

Koldo
Utzi lana eta saldu furgoneta, 
funtzionario!

Gautegun.zip

Idatzi zure mezua eta bidali argazkia agurrak@aiaraldea.eus helbidera eta Aiaraldea.eus atarian plazaratuko dugu.
Azaroaren 6an argitaratuko da hamabostekariaren hurrengo zenbakia. 

@
BIDALI 
ZURE
ZORION 
AGURRA!

Bizitza etengabeko ziklo bat da, jaio bizi eta 
hil egiten gara izaki bizidun guztiak. Mugi-
mendu amaigabean, zikloz ziklo aurrera egi-
ten du gure munduak. Urri bukaerara iristen 
ari gara eta orain, gure lurrari hiltzea tokatzen 
zaio berriz indartsu jaiotzeko, gaua heldu zai-
gu.

Uzta garaia bukatu da, hotza dator eta gauak 
tarte handia hartzen dio egunari. Gauean iza-
ki beldurgarriak eta beldurrak erosoago bizi 
dira. 

Amalurrak bizi duen fase-aldaketa honek, 
pertsonongan ere eragina du hori dela eta be-
tidanik ospatu egin da Arimen Gaua edo Gau 
Beltza gure inguruetan ere. Esan bezala, garai 
hau gauaren garaia da, eta gauean beldurrek 
errazago topatzen dituzten azaleratzako zirri-
kituak.

Horregatik, gure arbasoek ikasi zuten bel-
durrekin jolasten, jolasaren bidez lortzen du-
gulako askotan gure buruan gertatzen diren 
egoerei aurre egiten. Beraz, Euskal Herrian 
kuiak husten zituzten, zulatu eta kandela bat 
barruan jarri. Horrela kuien bitartez argiak 
sortzen dituen itzal beldurgarriak kontrolatu 
ahal zituzten. Edo aurpegia izara batez estali 
egiten zuten munduak norbere sentipenak ez 
ikusteko eta beldurgarriak izateko.

Haurrekin beldur horiekin jolastea eta bel-
durra kokatzea ere garrantzitsua da. Beldu-
rrak, laguntzen digu egoera zehatz batzuk au-
rreikusteko eta gure gorputza kokatzeko. Eta, 
interesgarria da beldurrekin eta emozio horre-
kin jolasten ikastea, ulertzeko noiz sentitzen 
dugun beldurra eta zer egin horren aurrean. 
Beraz, garai hau, oso aproposa da beldurrare-
kin jolasteko eta beldurraz hitz egiteko. 

HEZKUNTZA FAKTORIA
KOKORIKO

Beldurra

IRAKURKETA 
GUNEA

GAUBELTZA.EUS
Egilea: Euskaltzaleen Topagunea
Web orrialde bat da, zeinetan hainbat eta 
hainbat euskarri dauden Gau Beltza edo Arimen 
Gaua antolatzeko. Aiaraldea Ekintzen Faktoriak 
ere bere ekarpena egin zuen bertan agertzen 
diren euskarri askotan. Familian zein eskoletan 
gaia lantzeko baliabide egokia da.

ONIN ETA ARIMEN GAUA
Egilea: Ibon Martin
Ilustratzailea: Emmanuel Montiel
Itzultzailea: Aiora Jaka
Adina: 8 urtetatik gora
Oninen abenturen bildumako ipuinetako bat da. Arimen gaueko festara 
doaz gazte batzuk eta Madame Galette maltzurrak jaia zapuztu nahi du. 
Beldurgarriak diren gaiak landuko dituzte Oninen abentura berri honetan.

ARIMEN GAUERAKO ERRITUALA
AZALPEN LABURRA:

Pertsonok askotan egiten ditugu erritualak. Fase 
aldaketetarako garrantzitsuak izaten dira. 

Garai honetan, naturak bere fasea aldatzen duen 
modu berean, pertsonok ere gure aldaketak jasaten 
ditugu. Horregatik interesgarria da familian edo 
ikasgelan fase aldaketa hau kokatzeko erritual bat 
egitea. Aurreko fasea agurtzeko eta berriari ongi 
etorria emateko.

EMAN BEHARREKO URRATSAK:

1. Inguruko baso batera joan eta udazkeneko fruituak jaso. Hostoak, pinaburu txikiak, gaztainak, 
ezkurrak… Ibilaldia erabili udazkeneko koloreak usaintzeko, Amalurra lotara zelan joaten ari den 
sentitzeko.

2. KUIA SORTU: Etxeko kide bakoitzak kuia bat sortzea proposatzen dugu. Artilea eta komuneko 
tutu erdia hartuta kuia sortuko dugu. Hau elkarrekin egitea proposatzen dugu, artilea tututik 
ehuntzen den bitartean gure kezken inguruan hitz egin ahal baitugu.

3. UDAZKENEKO ALDAREA: Jasotako udazkeneko fruitu eta landareekin, eta baita egindako 
kalabazekin ere, Amalurraren agurra omentzeko aldare bat egitea proposatzen dugu. Aldare 
honetan garrantzitsua eta interesgarria izango da kandela bat jartzea. 

4. KANDELA: Kandelak, suak,  garai honetan gutxiago ikusten dugun eguzkiaren lurreko 
irudikapena izango da. Horregatik garrantzitsua da erdigunean kokatzea. Eguzki horren beroa 
eta argiari esker uxatu ahal izango ditugu pentsamendu txarrak.

5. ERRITUALA: Behin aldarea sortuta urriaren 31n edo azaroaren 1ean amets gaiztoak usatzeko, 
eta Amalurraz agurtzeko honako hau egitea proposatzen dugu.

 - Piztu aldarean jarritako kandela, eguzkiaren indarra eta beroa sentitzeko.
 - Paper batean, idatzi edo marrazki baten bidez, zure amets/pentsamendu/kezka/  

 beldur  gaizto bat jarri. Amalurrak bere loaldira eramango duen amets gaiztoa edo   
 beldurra izango da, berarekin batera hildakoen mundura eramango duena.

 - Tolestu paper hori hiru biderrez, eta hurrengo hitzak esanez:  
    XANDULI MANDULI KIRRIKIKI  
 - Papera, aurretik sortu dugun kuien sartu eta saiatu kuiako artileakestaltzen.
 - Azkenik denak elkarrekin hurrengo hitzak esan: ESKERRIK ASKO AMALUR UZTA   

 GARAIAN EMANDAKOAGATIK, ORAIN ONDO LO EGIN ETA INDARBERRITUTA   
 ETORRI. Hitzak bukatzean putz eginez kandela itzali.

6.BELDURRA: Gauean beldur bagara, edozein momentuan aldarera joan ahal izango gara eta 
kandela piztu. Horrela gogoratuko gara eguzkia hor dagoela eta laster askoz ere indartsuago 
etorriko dela, eta gure beldurrak/amets gaiztoak/kezkak Amalurrak eraman dituela.

AIARALDEKO HEZKUNTZA FAKTORIA

SOLUZIOAK

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

Noiz etorri zinen Laudiora bi-
zitzera eta zergatik?

Duela 15 urte inguru iritsi nin-
tzen Laudiora, aurretik Bilbon 
egon ondoren. Vidralan lan egi-
ten dut, eta, beraz, Bilbotik irte-
tean, leku ezin hobea iruditu zi-
tzaidan bizitzera etortzeko. Ur-
tebetez nire seme-alaben amare-
kin harremanean egon ondoren, 
ni Italian eta bera hemen, bieta-
ko batek mugitu egin behar zuen 
gure harremanean aurrera egiten 
jarraitu ahal izateko. Eta niri to-
katu zitzaidan.

Zer gustatzen zaizu hemengo 
bizitzaz?

Lehenik eta behin, jendea na-
barmendu nahi dut. Harrera ona 
egin didate hasieratik, lagun-tal-
de batzuk izatera iritsi naiz, eta 
momentu ezinhobeak igaro di-
tut haiekin. Laudion gehien gus-
tatzen zaidana udako igerilekua 
da. Luxua iruditzen zait igerile-
ku olinpiko bat izatea, natura-

ren erdian, etxetik bost minutu-
ra. Eta, oro har, inguru pribilegia-
tu batean bizi garela uste dut, in-
guruan hainbeste mendi izanda. 
Azkenik, oso herri praktikoa dela 
uste dut, laua, bizitza errazten du-
ten zerbitzu asko dituena.

Vidrala enpresan lan egiten 
duzu, eta dagoeneko 20 urte da-
ramatazu bertan. Zelan?

Oso ondo! Oso gustura nago, eta 
harro. Enpresa handi bat gara, 
historia handiarekin, orainaldi 
polit batekin eta aukera handiak 
dituen etorkizun batekin. Proiek-
tu asko ditugu, arlo guztietan, epe 
ertain eta luzean negozio iraunko-
rra eta errentagarria izateko.

Zer desberdintasun nabaritu 
duzu hemen bizitzearen eta Ita-
lian bizitzearen artean?

Nire ustez, alde nagusia da he-
men oraindik gogo handia dagoela 
kalean egoteko, ardo batzuk har-
tzeko, hitz egiteko. Italiako he-

rrietan galdu egin da hori. Aste-
buruetan, nire seme-alabekin Ita-
liara joaten nintzenean, nire he-
rria (Laudioren antzekoa), hutsik 
zegoen: mundu guztia merkatari-
tza-guneetara joaten zen.

Euskara ikasteko aukera izan 
duzu? Eta euskal kultura?

Euskara ikastaro bat hasi nuen 
duela urte batzuk, enpresa ba-
rruan. Gaizki ere ez zitzaidan 
ematen, baina azkenean, hain-
bat arrazoirengatik, albo batera 
utzi nuen. Oinarrizko hitzak eza-
gutzen ditut. Bestelakoa da euskal 
kulturari edo Laudioko jai egun 
nagusiei dagokiena, hala nola 
Odoloste eguna, Txupinazo egu-
na, edo Dolumin Barikua. Saia-
tzen naiz egun horiek ez galtzen, 
edo ez denak behintzat.

Urteak daramatzazu hemen, 
zer dela eta erabaki zenuen ge-
ratzea? 

Arrazoi nagusia da beti nahi 

izan dudala nire umeengandik 
hurbil egon. Gainera, uste dut bi-
zi-kalitate ona dagoela, Italian 
baino hobea. Itsasoa hurbil iza-
teak ere laguntzen du.

Ze harreman duzu Italiarekin? 
Urte hauetan zehar harremana 
mantendu duzu?

Italiarekiko harremana man-
tendu egiten dut, noski. Urtean 
behin edo gehiagotan joaten naiz, 
batez ere udan. Pizza eta izozkia 
askoz hobeak dira, beraz, joaten 
naizenean aprobetxatu egiten dut.

Nongoa zaren galdetzen badi-
zut, zer erantzungo zenuke?

Erantzun hau badakit. Baina 
erantzuna bitan banatuko dut. 
Lehenengo zatia, baten herria 
ez da sorlekua, baizik eta bizitza 
eman dion lekua. Eta bigarren za-
tia, hemengoa naiz, baina italia-
rra. Eta Olinpiadak, Eurokopa edo 
antzekoak iristen direnean, beti 
animatzen dut Italia.

ITALIA

DESKRIBAPENA

Italiako Errepublika Europa 
hegoaldeko estatua da. 
Hogei eskualdek osatzen 
dute errepublika. Bergamo 
hiria Lombardiako 
eskualdean aurkitzen da, 
Alpeen magalean. Italiako 
lurralderik oparoena da 
Lombardia, merkataritza, 
nekazaritza zein industria 
arloetan. Milan da bertako 
hiririk populatuena

AZALERA

301.340 kilometro koadro.

BIZTANLEAK

58,87 milioi biztanle.

HIZKUNTZAK
Italiera eta lombardiera dira 
Lombardian ofi zialak.

